
Navnîşan

Yek ji pêşengên Wêjeya Kurdî 
Kamûran Elî Bedirxan ji beriya 
45 salan li Fransayê koça dawî 
kir. Kamuran Elî Bedirxan bi 
xebat û têkoşîna xwe ya di warê 
ziman û wêjeya Kurdî de, navên 
xwe bi tîpên zêrîn di dîroka 
gelê Kurd de nivîsand.
Kamuran Elî Bedirxan di 
21’ê Tebaxa sala 1895’an de 
jidayîkbûye. Kurê Emîn Elî 
Bedirxan û neviyê Mîr Bedir-
xane. Kamuran Elî Bedirxan 
li gel zimanê Kurdî ku zimanê 
dayîkê ye, xwe fêrî zimanên 
Erebî, Tirkî, Farisî, Elmanî, Tirkî 
û Fransî dike.
Kamuran Elî Bedirxan di dema 
perwerdeya xwe wek malba-
ta xwe hertim di nava partî û 
saziyên Kurdî de cih girt. Bi 
vê yekê sînordar nema û di 
xebatên wêje û zimanê Kurdî 
de bi awayekî çalak cih girt. 
Zarokên Emîn Elî Bedirxan; 
Bedirxan, Elî û Celadet Elî 
Bedirxan piştî şerê Cîhanê yê 
Yekemîn xebatên siyasî xurt di-
kin û piştî têkçûna Împaratoriya 
Osmaniyan, ji bo yekitiya gelê 
Kurd xebatan dimeşînin. Piştî 
îlankirina Komara Tirkiyê bi 
cezayê darvekirinê têne ceza-
kirin. Li ser vê yekê kurên Emîn 
Elî Bedirxan derdikevin dervey 
welat. Di vê demê de Kamu-
ran Elî Bedirxan li Elmanyayê 
doktoraya xwe temam dike. Di 
sala 1930’an de diçe Suriyê û 
li gel birayê xwe Celadet Elî 
ku di sala 1926’an de derbazî 
Şamê bibû xebatên siyasî û 
wêjey dimeşîne.
Kamuran Elî Bedirxan ji bo 
Rêzimana Kurdî xebatên El-
fabeya Kurdî amade dike. Di 
15’ê Gulana sala 1932’an de 
bi pêşengtiya Celadet Elî Be-
dirxan û hewldanên birayên wî 
de, Kovara Hewar tê çapkirin. 

Kamuran Elî jî di vê demê de 
hem di Kovara Hewar de hem jî 
di Ronahî de bi zimanên Kurdî û 
Fransî helbest, gotar û nêrînan 
dinivîsand. Piştî demekê dema ji 
Şamê diçe Beyrûtê, li wir di çar-
çoveya berdewamiya xebatên 
xwe de, Kovara Roja Nû der-
dixe. Kamuran Elî li Beyrutê ji 
bo anîna gel hev ya ciwanên 
Kurd, ciwanan li derdora xwe 
kom dikir û waneya Kurdî dida.
Li pey vê yekê di sala 1948’an 
de berê xwe dide Parîsê û 
êdî di qada navneteweyî de 
xebatên xwe dimeşîne. Di 
sala 1950’an de li Zanîngeha 
Sorbonne di Beşa Zimanên 
Rojhilat de mamostatiyê dike 
û li vir waneyên Kurdî dide. Di 
sala 1954’an de dizewice. Di 
sala 1961’an de ji bo pişteva-
niya Mela Mistefa Barzanî ku 
li dijî rejîma Ebdulqadir Qa-
sim têkoşîn dayî destpêkirin, 
nûnertiya Ewrupayê digire ser 
xwe.
Kamuran Elî Bedirxan ku bi 
xebatên xwe yên ji bo xizmeta 
gelê Kurd û berhemên li ser 
wêje û zimanê Kurdî şopa xwe 
li dîroka Kurdî de hêlaye, di 
6’ê Kanûna sala 1978’an de li 
Fransayê koça dawî dike.

Hinek berhemên Kamuran 
Elî Bedirxan evin:

Elfabeya Kurdî, elfabeya Min, 
waneyên şerîatê, hevokên 
hilbijartî, destpêka xwendinê, 
rêzimana Kurdî, zimanê dayîkê, 
ferhenga Kurdî, xwendina Kurdî, 
tefsîra quranê, çartikên heyam, 
gotinên Kurdî – metelokên 
Kurdî, helbestên Kurdî, Der 
Adler Von Kurdistan, Aydınlık 
Kari û helbestên Kurdî (wer-
gera Frensî) rêzimana Kurdî 
(bi raveyên Tirkî)

P i r tû k a  ‘ B e r x we d a n’  a 
rojnamevana Îtalyayî Laûra 
Schrader, ku li ser serpêhatiya 
aştî û berxwedanê ya 20 salên 
dawî ya Rêber Abdullah Ocalan 
hatiye nivîsandin, gihişt ber destê 
xwendevanan.

Rojnamevan a Îtalî Laûra Schrader 
ku di nava Komîteya ‘ji Abdullah 
Ocalan re Azadî ‘ cih digire, li ser 
hewldanên aştiyê yên Rêber Abdul-
lah Ocalan ên li Girtîgeha Îmraliyê, 
têkildarî berxwedana li Kurdistanê 
ya bi fikir û felsefeya Ocalan pirtûka 
‘Berxwedan’ amade kir. Pirtûk ji 
aliyê weşanxaneya Edîzîone Pûnto 
Rosso ve hate weşandin.
Nivîskara pirtûkên I Fuochi del Kur-
distan (Agirê Kurdistanê), Civilta 
e Verita (Şaristanî û Rastî) Laûra 
Schrader, bi pirtûka Berxwedan 
(La Resistenze del Popolo Kurdo 
Contro il Genocidio di Erdoğan) 
re berxwedana gelê Kurd a li dijî 
qirkeriya Erdogan nirxand.
Nivîskar di pirtûka Berxwedan de 
cih dide berxwedana li ser fikir û 
felsefeya Rêber Abdullah Ocalan 
ku ji aliyê gelê Kurd ve li dijî şerê 

îmhayê yê topyekûn tê meşandin.
Nivîskar jiyan û têkoşîna Rêber Ab-
dullah Ocalan bi berfirehî dinirxîne 
û destnîşan dike ku di şexsê Rêber 
Abdullah Ocalan de li hemberî bi 
milyonan Kurdan tecrîd tê ferzkirin.
Nivîskar serhildanên gelê Kurd, 
şerê efsanewî yê gerîla û pêşengiya 
jinên Kurd a li nava şer û qada 
civakî bi bûyer û belgeyên şênber 
nîşan dide.
Pirtûk qala hewildanê aştiyê ya 
Rêber Abdullah Ocalan ji agir-
besta giştî ya sala 1993’an û vir 
ve dinirxîne û qala Komên Aştiyê, 
Civînên Oslo û peyama li Newroza 

2013’an dike. Nivîskar performan-
sa Ocalan a ji bo aştiyê, her wiha 
pêşdîtinên wî bi berfirehî nîşan dide. 
Di heman demê de pêvajoya ku 
Erdogan di sala 2015’an de şer îlan 
kir, bi hemû aliyên xwe dinirxîne.
Di pirtûkê de her wiha qala şore-
şa li Rojava, berxwedana Kobanê, 
berxwedana Şengalê tê kirin û 
tê destnîşankirin ku li dijî mejiyê 
DAÎŞ’ê û êrîşên dewleta Tirk ên li 
ser Efrîn, Serêkaniyê, Girê Spî û 
Kobanê jî bi detayan tên nirxandin.
Pirtûk diyarî kampanya ji bo aza-
diya Abdullah Ocalan hate kirin.

Pirtûka ‘Berxwedan’ gihişt ber destê xwendevananDîrokvanê wêjeya Kurdî 
Kamuran Elî Bedirxan

Nehîr pale R-2

Cinsiyetparêzî 
pirsgirêka herî 
mezin e

Dilyar Cizîrî R-4

Divê mafê mirovan 
ji berjewendiyên 
siyasî dûr bixin

Zekî Bedran R-5

Bila Netanyahu bê 
darizandin, Erdogan 
bê xelatkirin!

Farûk Sakik R-5

Pirtûkên 
Rêber Apo

Rohat Bulut R-6

Girîngiya 
civakbûyînê

Kemal Necim R-7

Der barê tevgera 
wergerandinê de 
çend têbînî

Ser û çav lê kirin ka: 
- Pir lê xist.
Tirşika wî derxistin:
- Pir lê xistin.
Virtoqên me di devê me re 
derketin:
- Em pir êşiyan, me pir eziyet dît.
Virtoqên me di devê me de anîn:
- Em perîşan kirin; em xistin 
tengayiyên mezin; em pir êşandin.
Wê di derziya teng re derbas 
bike: 
- Wê pir biêşîne.  
Wî xwe anî wî qasî:
- Ew bû sedem ku wisa hat serê 
wî; tişta hatî serê wî heq kiribû, 
lêdan heq kiribû.
Wî xwe anî lêdanê:
- Bi heman wateyê.
Xwîna wî anî ser pênc pereyan: 
- Rexneyên pir giran lê kirin; rezîl 
kir, kirinên wî tev eşkere kirin

LI SER KESÊ QENC Û 
QENCİYÊ

Bila bizmara te di dîwarê te de 
be:
- Destpêkê qenciyê bi mirovên 
xwe bike.
Bizmarek lê xist:
- Agahdar kir; ji riya xwar 
vegerand.
Destê xwe kesk bike:
- Qenciyekê bike.
(Dema ye tiştekî ji yekî dixwaze 
hingê bi kar tîne. Ango tuyê 
bibî weke mirovekî seyid. Seyid 
şaşikên kesk didin serê xwe)
Hingivê debeyî ye (Dobe) di 
eyarê kûçik de ye:
- Ew bixwe pir baş e, lê yên li 
derdora wî pir xirab in; ew der 
ne cihê wî ye.
Koro tu li min binêre bi çavekî, 
ezê li te binêrim bi her du çavan:
- Tu qenciyê li min bikî ezê pirtir 
bikim.
Li mala xwe rûniştiye.
- Tevlî karê ti kesî nabe; mirovekî 
bêzerer e.

Ma tu hatî agir bi deyn bibî: 
- Tişta tu dixwazî tu dikarî bêminet 
bibî; tişta tu dixwazî erkekî mirovî 
ye ku ez pêk bînim.
Nanê mêran li mêran bideyn e:
- Dinya bi danûstandinê dibe; yek 
bi yekê ye.
Nebe dû bibe Dûstan:
- Xirabiyê neke qenciyê bike.
(Dûstan: Hesnokê tifikê; ji bo ku 
qoçxane bisekine datînin ser her 
du milên tifikê)
Nûr ji rûyê wî dibare:
- Pir qenc e; pir baş e.
Qetekî bixwe, nanekî bide xêra 
wî:
- Qenciya wî li ser te pir e; ew bû 
sedem ku te zerer nedît; ew bû 
sedem ku tu bi ser ketî.
Sifreya ku mirov li ser xwarinê 
dixwe, kêrê lê naxe.
- Kesê qenciya wî digihe mirov, 
divê zererê nediyê.

Ji Pirtûka Ferhenga Biwêjan Ya Diyar Bohtî

FERHENGA BIWÊJAN

 ‘Armanca KNK’ê avakirina hevrêziya kurdî ye’
Cîgira hevseroktiya Kongreya Neteweyî ya Kurdistanê(KNK) Hêvî Mistefa 
da zanîn ku KNK’ê ji bo hevrêziya kurdî û çareserkirina doza gelê kurd 
hat avakirin. Herwiha Hêvî bang li gelê kurd û partiyên siyasî kir ku ji bo 
Lozaneke din dubare nebe divê lihevkirin û yekrêziya kurdî pêk bê.R-4

Endamê PYD’ê ya bajarê Qamişlo, Ebdkerîm Ebdilrehman 
diyar kir ku hêzên desthilatar yên cîhanî bi awayekî 
derzagonî û  ji bo berjewendiyên xwe PKK’ê xistin Lîsteya 
Terorê, herwiha daz zanîn ku PKK’ê temsîla gelê azadîxwaz 
û demokratîk yê cîhanêdike û wiha got: “Bi têkoşîna 
gerîlayên azadiyê û gelê kurd yên ku vîna xwe ji felsefeya 
Rêber Apo girtine, wê PKK’ê bi ser bikeve û azadiya fîzîkî 
ya Rêber Apo pêk were û gelê kurd jî bighêje azadiyê.”R-5

‘Şerm e ji cîhanê re ku PKK’ê xistine lîsteya terorê’

LI HEMBERÎ DORPÊÇ Û QIRKIRINÊ
BERXWEDANA GEL GIHIŞTIYE LÛTKEYÊ

Li ser gelê Efrînê qirkirineke bê navber dewam dike. Dewleta Tirk a dagirker ji destpêka dagirkiri-
na Efrîn û heta neha bi alîkariya hin rêxistinên ixwanî guhertina demografîk li Efrînê  dide meşan-
din. Dagirkerî niha jî dixwaze bi riya bicihkirina Îxwanciyan li Efrînê planên xwe dewam bike. Li 
aliyekî din jî, ji destpêka derbasbûna gelê Efrînê ji herêma Şehbayê re, gel di bin dorpêça hikumeta 
Şamê de zehmetiyên mezin dikşîne. Bi girankirina dorpêça li ser herêma Şehbayê re, jiyan bi giştî 
rawestiya ye û her ku diçe rê li ber karîseteke mirovî vedibe.R-6

Li seranserê cîhanê pirtûkên 
Abdullah Ocalan hatin xwendin

Di çarçoveya pêngava “Ji Abdullah 
Ocalan re azadî ji pirsgirêka Kurd 
re çareseriya siyasî” dostên Kurdan 
li gelek navendên cîhanê, çalakiyên 
“Rojên Xwendina Pirstûkên 
Abdullah Ocalan” li dar xistin.R-3

Weqfa Jin a 
Mexmûrê ji bo 
jinan derfetên 
kar diafirîne

Weqfa Jin a Wargeha 
Penaberan a Şehîd 
Rustem Cûdî Mexmûrê 
ku jinan di hemû aliyên 
jiyanê de bi rêxistin 
dike, bi projeyên cuda 
derfetên kar dide jinên 
wargehê.R-2

 Xemxurê wêjeya 
kurdî, helbestvan 
û şanonivîs Beşîrê 

Mele Newaf
Şanonivîs û helbestvanê 
kurd Newafê Mele Beşîr 
ji sala 1978’an ve û heta 
niha, ji bo pêşxistina 
ziman, helebest û şanoya 
kurdî gelek xebatên 
rewşenbîrî û hunerî 
yên giranbuha daye 
meşandin, tevî hemû 
zehmetiyan jî  berhemên 
bi nirx çapkirin e.R-7

Asoyên ronakbîrî û rewşenbîriyê ji 
dûrahiya wê roja li pişt mija tarî a ku 
jêdera wê sarî ye ji dewlemendbûnê, 
avêtine piraniya quncikên dilên 
nivîskarên kurdan. Gelek ji van 
nivîskaran jî dilê xwe dane ber ro-
nahiya van asoyan û tîna dilê tî ji ber 
zuhayiya qedexkirinê ya dagirkerên 
Kurdistanê, şikandine.
Yek ji van kesan jî wêjevan, helbest-
van û şanonivîsê kurd Beşîrê Mele 
Newaf e. Ew di sala 1956’an de li 
navçeya Amûdê ji dayik bûye. Mele 
Newaf ji refê yekê heta dibistana 
amadeyî di nav malbateke kedkar, 
oldar û xwende de li Amûdê xwen-
diye. Lê ji ber ku ew mîna bav û kalê 
xwe bêpar mane ji nasnameya sûrî, 
nikarîbû xwendina xwe berdewam 
bike. Ew ji karê  teknîk û elektrîkê 
hez dikir û dixwest xwendina xwe 
di vî warî de berdewam bike, lê 
ev nasneme bû kelemek pêşiya 
xewnên wî. 
Beşîr ji bo xewna xwe pêk bîne 
û xwendina xwe berdewam bike, 
di sala 1979’an de diçe Bakurê 
Kurdistanê, lê çarnûs reş bû û xewna 
wî pêk nehat, dîsa şensê wî hebû ku 
wêjevan û siyastmedarê kurd  Mûsa 
Enter bibîne. Piştî hevdîtina bi Mûsa 
Enter re, dide dû  berdewamkirina 
xwena xwe û diçe Yûnanistanê, ew 
li wir 3 mehan dimîne, lê ji ber ku 
nasnameya wî ya tirkî bû û lîsa wî 
sûrî bû, nikarîbû xwendina xwe ber-
dewam bike. Beşîrê Mele Newaf  di 
wê dema kurt de fêrî zimanê yûnanî 
dibe û piştre vedgere Amûdê, 2 
salan di stasiyona xazê ya Siwêdîkê 
de kar dike û di sala 1982’an de 
dikaneke sazkirina alavên teknîk û 

elektrîkê vedike. 
Piştî salên 1980’î û bi avabûna 
Tevgera Rizgariya Netewî ya 
Kurdistanê, re li Rojava geşedanek 
di warê rewşenbîrî, siyasî û hunerî 
de çêbû. Beşîr û çend kesên din jî 
li Amûdê yekmîn koma hunerî ya 
bi navê Serxwebûn ava kirin û di 
cejnên Newrozan de şano pêşkêş 
dikirin. Mele Newaf li Rojava mjûlî 
karê zimanê kurdî jî dibû, herwiha ew 
yek ji damezrînerên Saziya Zimanê 
Kurdî (SZK) ye ya ku di sala 2007’an 
de hat avakirin bû. Herwiha ji sala 
2017’an ve li Zanîngeha Rojava karê 
mamostetiyê di  Beşa Wêjeya Kurdî 
de dike û yek ji endamên Komîteya 
Amadekar ya Pêşangeha Yekta He-
rekol a Şanoyê ye. Di heman demê 
de jî endamê Yekîtiya Rewşenbîran 
a herêma Cizîrê ye.
Newafê Mele Beşîr derbarê jiyan, 
kar û xebatên xwe yên hunerî, ji 
rojnameya me re axivî.
Xebata wî di warê helbest û şanoyê 
de 
Şanonivîs Beşîrê Mele Newaf 
têkldarî xebata xwe ya şanonivîsîn 
û helbestnivîsînê de wiha axivî: “Di 
zaroktiya xwe de bandora helbestên 
Cegerxwîn li min bûbûn, di heman 
demê de jî malbata min û bi taybet 
bavê min timî helbestên Cegerxwîn, 
Melayê Cizîrî û Ehmedê Xanî dix-
wendin. Ez wiha mijîûlî aliyê wêjeyî 
bûm û di 8 saliya xwe de ez li ser 

destê apê xwe fêrî zimanê kurdî 
bûme. Di sala 1978’an de min ye-
kem helbest nivîsand, ev helbest jî li 
ser Cegerxwîn bû, lewma Seydayê 
Cegerxwîn pêşwaziya min kir û min 
ew dît û helbesta min jî xwend. Jê û 
bi şûnde min dest bi nivîsîna helbest 
û deqên şanoyê kir, piraniya nivîsên 
helbest û şanoyê li ser welat, şoreş, 
rewşa gelê kurd bûn, min di sala 
2006’an de pirtûkek şanoyê bi navê 
‘Kî Memo Dikuje’ çanp kir. Ev ber-
hem bi kurdî bû lê ji ber pirsgirêkeke 
teknîkî winda bû û ber bi zimanê 
erebî ve hate wergerandin û çap-
kirin. Herwiha di destpêka şoreşê 
de min pirtûkeke şanoyê ya din bi 
navê ‘Girêka Kor’ çap kir û li Amedê 
deqek ji vê pirtûkê di asta duyem de 
xelat wergirt. Di sala 2020’an de jî 
min yekem dîwana xwe ya bi navê 
‘Bibizêq’ û îsal dîwana ‘Ziravê’ çap 
kirin. Ez niha li ser dîwana 3’yem a 
bi navê‘ Çivîka li ber firê’ kar dikim. 
Herwiha gelek deqên şanoyê li cem 
min hene û amadekirîne û xebata 
min di warê nivîsê de berdewam e. ”
Dîroka şanoyê û Têkiliya wê bi 
zanistên din re 
Mele Newaf di derbarê pirsa şanoyê 
de wiha got: “ Dîroka şano berî 
şanoyê ye, ango berî ku regezên 
bingehîn ji şanoyê re hatin danîn 
şano hebû. Şanoya bi regez li cem 
bavê şanoyê yê Yûnanî ‘Asxîlo’ 
destpê kir. Lê dîrok û tovê vê hunerê 
beriya vedîtina zimanê mirovan heye 
ev jî vedgere serdema livên bedenê 
û qîran a ku mirov pê destpê kir. 
Nimûne em dikarin bêjin mirovên 
berê yên ku derdiketin nêçîrê, herwi-
ha vedigeriya nav civakê û tiştên ku 
didîtin di gera xwe de, bi qîr û livên 
bedenê şîrove dikirin, di bingeha 

xwe de şano bû. Destpêkê şano bi 
awayekî helbestî dihat nivîsandin û 
piştî pêvajoyeke domdar ji demê êdî 
bi şêweyê pexşanî hat nivîsîn. Şano 
bi dayika huneran tê naskirin, hem 
huner e û hem jî wêje ye. Cîhana 
şanoyê berfireh û vekirî ye, rehên 
xwe berdide nav hemû zanistan 
û têkiliyeke wê bi siyaset, civak û 
hwd… re heye. Di heman demê de 
gelek mijarên têkildarî aliyên siyasî, 
civakî, aborî û gelek zandistên din, 
dixe nav qada xwe û pirsgirêkan 
vedbêje.”
Asta Şano li Rojava 
Şanonivîs Beşîrê Mele Newaf grêdayî 
asta şanoyê li Rojava wiha got: “Pirsa 
şanoyê li Rojava di serdema berî 
şoreşa 19’ê Tîrmehê de pir lewaz 
bû, em dikarin bêjin ku tune bû. Yek 
ji şert û mercên şanoyê, hebûna 
deqa şanoyê, şanogeh, pêşkêşkirin 
û atmosfera guncv e. Lê ji ber fi-
şara siyasî ya rêjîma Be`isê derfet 
tune bûn ku kurdên Rojava di warê 
şanoyê de gavan bavêjin pêş. Tê 
bîra min dema ku me şano di cejnên 
Newrozan de, tevlî xeteriya gefên 
rêjîmê li çolan pêşkêş dikirin. Em 
di warê şanoyê de ne bispor bûn 
jî, dîsa vîn û xwesteka me ji bo vê 
hunerê hebû. Piştî ku Şoreşa 19’ê 
Tîrmehê destpê kir, ji bo kurdên 
Rojava û tevahiya Kurdistanê jî qo-
naxeke dîrok bû. Êdî ji bo kurdên 
Rojava derfet û atmosfer çêbûn ku 
xebatên xwe di warê şanoyê de 
geştir bikin. Lewma gelek pêşangeh, 
fastîval, kom û çalakiyên şanoyê 
çêbûn. Lê tevlî wiha jî em îro dîsa 
di aliyê şanoyê de lawaz mane, da 
ku şanoya kurdî bighêje cîhanbûnê 
pêwîste peymangeh û akademiyên 
taybet bi şanoyê werin amadekirin. ”

Di her werzekî salê de xweza, 
rêwîtiyeke bê dawî ya pir rengî 
ber bi dilê mirovan ve dike.

Di her werzekî salê de xweza, 
rêwîtiyeke bê dawî ya pir rengî ber 
bi dilê mirovan ve dike. Payîza ku 
xwe ji werza Havînê diwelidîne dest 
bi rêwîtiyeke nû ya dijwar dike û ji 
werza Zivistanê re malavayî dike. 
Hembêza xwe ji pevçûnekî tund ya 
xwezayê re vedike. Her çendî werza 
Payîzê weke dawîbûna demekê bê 
zanîn jî, barê hemû xemên xwezayê 
hildigre nava xwe û ji baranê re dibe 
rêheval, ji şevan re dibe melodî, ji 
rojê re dibe palpişt. Payîz, zaneyê 
ewrên dijwar e, ji bayê re tove. Li 
her darekî, gulekê, dibe mêvan ji 
wan pelên bi xem digre û mizgîniya 
tovên xwe ji nûve di barana payîzê 
de biwelidînin dide. Ma ne eve 
rêhevaltiya xwezayê? Ev e sira 

hebûna xwezayê, ev e cîhana bê 
evîn nawelide, ev e xwezaya yekem 
a bi hemû zanîna xwe, xwezaya 
duyemîn bê lêgerîn, bê xweşikbûn, 
bê hebûna xwe bê par nahêle.
Li gel her însanekê/î werzên salê bi 
wateyên ji hev cuda tên pênasekirin. 
Her werzek, bi ya berî xwe û a piştî 
xwe re hebûna xwe bi wate dike. 

Hemû jî berdewamên heyînên hev 
in. Yek bê yekê nabe. Ev jî ahenga 
xwezayê dide nîşandan. Xweza bi 
awayekî herî kamil bûyî ji mirovahiyê 
re hatiye diyarîkirin. Ji bo di nav 
ahenga gerdûnê de bibe yekpare, 
her roj, bi awayekî xweşikbûna xwe 
pêşkêş dike. Rêwîtiya Rojê yek ji sira 
herî mezin ya gerdûn û xwezayê 

ye. Em di her werzekî salê de bi 
rengekî cuda şahidî ji rêwîtiya Rojê 
re dikin. Lê di werzê Payîzê de dibe 
sira hemû siran. Bi taybet di rojên 
bi ewir de, gava diçe ava mirov her 
tim dixweze lê temaşe bike.
Me îro di rojê de Payîz dît. Me îro 
şahidî ji kêliyekî herî bedew ya Rojê 
re kir. Li aliyekî ewrên payîzê, li 
aliyekî têhna rojê ketibûn zikhev de.
Li ser xaka qedîm ya mirovahiyê 
ya Şengalê, li warê qewmê rojê 
lê taxtê xwe daniye, gava roj diçe 
ava bi xweşikbûnan ve tijî ye. Êdî 
demsala Payîzê destpê dike. Ax 
ji weşîna pelan re dibe war. Roj ji 
ewran re dibe hevrê. Îro çûna Rojê 
bi her awayî cuda bû. Ji warê qedîm 
yê qewmê rojê temaşeyî Rojê kirin, 
hestekî aramî, ahengî û xweşikbûnê 
diafirîne. Bi xwezayê re jiyan kirin, 
bi mane jiyan kirine. Em xwe ji wê 
sira maneyê bê par nehêlin.

JIN2 7 ÇAND Û WÊJE

Hemza Sêvo/ Qamişlo

Weqfa Jin a Mexmûrê ji bo jinan 
derfetên kar diafirîne

Weqfa Jin a Wargeha Penaberan a Şehîd Rustem Cûdî Mexmûrê ku jinan di hemû 
aliyên jiyanê de bi rêxistin dike, bi projeyên cuda derfetên kar dide jinên wargehê.
Xelkê wargeha penaberan a Mexmûrê 
ku di salên 90’î de ji ber zilma dewleta 
Tirk koçî Başûrê Kurdistanê bûn, di 
her warê ku lê bi cih bûne de sazîbûn 
û rêxistinbûna xwe ava kirine. Herî 
dawî dema li wargeha Mexmûrê bi 
cih dibin, dest bi avakirina saziyan 
kirin û rêxistinbûna xwe çêkirin. Yek 
ji saziyên hatine avakirin jî Weqfa Jin 
e. Weqfa Jin ya wargeha Mexmûr 
di sala 2002’an de hatiye avakirin. 
Weqfa jinan a ku ji sala 2002’an ve 
di meriyetê de ye, ji bo jinan derfetên 
kar bi pêş dixe. Di bingeha saziyê 
de beşên wek dibistan, dirûnxane, 
çand, atolyeyên karên dest û wêne 
cih digrin. Di wan beşan de jî herî 
zêde jin cihê xwe digrin û kar dikin.

3 dewreyên perwerdê yê 
dirûtinê hatin vekirin

Armanca Weqfa Jin ew e ku jinan 
di hemû aliyan de bi rêxistin bike, 
ji bo jinên ku pirsgirêkên wan hene 
çareseriyan bibîne û ji bo ku jin bi-
karibin hêza xwe bibînin û nas bikin 
derfetên kar dide wan. Girêdayî wê 
salane di hemû beşan de perwerde-
yan li dar dixe. Di nava sala 2023’an 
de 3 dewreyên perwerdeya dirûtinê 
da destpêkirin. Gelek jinên wargehê 
beşdarî dewreyê bûn û xwe di aliyê 
dirûtinê de bi pêş xistin. Her wiha 
Weqfa Jinê hem ji bo pêşxistin hem 
jî belavkirina çanda Kurdî projeyan 
pêşkêş dike û bi welatên derve re 
dikeve nava pêwendiyan.
Herî dawî ji aliyê jinên Kurd ên li 
Danîmarkayê ve projeyek pêşkêşî 
Weqfa Jin ya li wargeha Mexmûrê 
hat kirin. Di vê projeyê de 16 jinên 
ku di dewreyên perwerdeyên dirûtinê 
de xwe bi pêş xistine cih digrin. Hi-
nek jin li dirûnxanê, hinek jî ji ber 
nebûna derfetan di malên xwe de 
kar dikin. Armanc bi projeyê ew e 

ku çanda Kurdî li welatên ji derve 
re bidin nasîn, nedin jibîrkirin, dew-
lemendiya wê bidin nîşandan û her 
wiha ji bo jinên li wargeha Mexmûrê jî 
bibe alîkariyek di pêşxistina daxwaza 
jinan a ji çanda Kurdî re. Jinên ku 
beşdarî projeyê bûne cil û bergên 
Kurdî yên herêmên cuda, êlekên ku 
ji şelemeyên Kurdî tên çêkirin, şûtik, 
kefiyên koçerî û hwd. çêdikin.

‘Ji bo ku çanda Kurdî neyê 
jibîrkirin me proje bi pêş xistin’

Qîmet Kilinç ku mamosteya weqfê ye 
diyar kir ku ji bo çanda Kurdî zindî 
bihêlin bi welatên ji derveyî Kurdistanê 
re di nava pêwendiyan de ne û ji bo vê 
projeyên curbecur bi pêşdixin û got: 
“Me di nava vê salê de gelek dewreyên 
perwerdeyê dane destpêkirin. Bi 
taybetî jî girêdayî dirûnxaneyê me 
sê dewre dabûn destpêkirin. Girêdayî 
van perwerdeyan me gelek proje jî bi 
pêş xistin û me ji cihên pêwendîdar 
re şandine. Me ji navendên ku bi 
rêxistinkirina jinan re mijûl dibin û 
bi jinan re eleqedar dibin re şandine. 
Di nava van projeyan de ev projeya 
me hat qebûlkirin. Bi vê projeyê bi 
taybetî ji derve wek welatên Ewropayê 
ji bo ku çanda Kurdî neyê jibîrkirin em 
karê xwe dikin. Di heman demê de jî 

jinên ku li wan cihan, dixwazin çanda 
Kurdî neyê windakirin xwe berpirsyar 
dîtine û projeyek wiha pêşkêş kirine 
û ji me re şandine.”

‘Hedefa me ew e ku em zêdetir 
bi jinan re bibin alîkar’

Qîmet Kilinç di nava axaftinên xwe de 
destnîşan kir ku armanca sereke ya 
Weqfa Jinê ya wargehê ew e ku jinan 
bi rêxistin bikin û beşdarî civaka xwe 
bikin û wiha got: “Li ser vê esasê me jî 
proje pejirand û dest pê kir. Nêzî 16 jin 
di vê projeyê de cih digrin. Armanc ew 
e ku em bi van jinan re di aliyê aborî, 
civakî û derûnî de bibin alîkar. Nêzî 150 
cilên çanda Kurdî hatine dirûtin, ev cil 
jî yên herêmên cuda cuda ne. Piştî ku 
me karê xwe bi dawî kir em ê ji cihên 
pêwîst re ku proje pêşkêşî me kirin re 
bişînin. Dema ku mirov ji Kurdistanê 
derdikeve bixwazî nexwazî di aliyê 
ziman û çandî de bandorek çêdibe. 
Wan jî li ser vî esasî proje pêşkêşî me 
kir û daxwaza wan a sereke ew e ku 
cil û bergên çanda Kurdî, ziman û 
çanda Kurdî neyê jibîrkirin. Ger karê 
me bê pejirandin û baş derbas bibe wê 
mehane ev kar berdewam bike ango 
projeyek demdirêj e. Hedefa me ew e 
ku em zêdetir bi jinan re bibin alîkar.”

‘Ji ber rêgiriya heyî bi qasî em 
dixwazin karê me aktîf nabe’

Qîmet Kilinç di dawiya axaftina xwe 
anî ziman ku di beşên din ên Weqfa 
Jin de projeyên cuda jî bi  pêş dixin 
û got: “Beşên Weqfê yên cuda hene, 
girêdayî van beşan jî gelek projeyên 
me yên cuda hene û me pêşkêş kirine. 
Di aliyê atolye, hunerên dest, tenduristî 
û yên din de me proje amade kirine 
û li ser van projeyan xebat hene. Di 
salên dawî de ji ber rêgiriya heyî bi 
qasî me xwest karê me aktîf nebû. 
Me îsal hedefek da pêşiya xwe ji bo 
em van pirsgirêkên heyî derbas bi-
kin. Herî zêde jî me hewl daye ku 
em serlêdanên navneteweyî bikin da 
ku Weqfa jin bidin qebûlkirin û kar û 
xebatên wê bidin nasîn.”

‘Em hewl didin hemû daxwazên 
jinan bi cih bînin’

Dersîm Nayir ku yek ji jinên ciwan ên 
di projeyê de cih digre ye jî wiha got: 
“Di van mehên dawî de Weqfa Jin 
perwerdeyek dirûtinê da destpêkirin, 
ez jî beşdar bûm. Me di wan mehan 
de perwerdeya dirûtin û qetandinê 
dîtin. Di encama sekeftina karê xwe 
de em wek endamek Weqfê niha kar 
dikin. Em niha cil û bergên Kurdewar 
ên jinan çêdikin, ev cil ji herêmên 
cuda yên Kurdistanê pêk tên. Her 
wiha ji derve jî çi cil werin xwestin 
em çêdikin û hewl didin daxwazan 
bi cih bînin.”
Dersîm Nayir di dawiya axaftina xwe 
de bang li jinan kir û got: “Jinên ciwan 
divê di hemû warî de xwe bi rêxistin 
bikin û bi pêş bixin. Bêyî ku ji kesek din 
alîkariyê bixwazin divê bi xwe karê xwe 
bikin û xwe birêve bibin. Dikarin di çand, 
huner û berhemên bi dest tên çêkirin, 
wêne û cilên çanda Kurdî ango dikarin 
di hemû aliyan de xwe bi pêş bixin.”

Hêzên dewleta Îranê rê neda mal-
bata Jîna Emînî biçe Fransayê da 
ku beşdarî şahiya pêşkêşkirina 
Xelata Sakharov bibe ku dane 
Jîna Emînî.
Malpera Îran International da-
xuyand ku dema Amced Emînî, 
Mozkan Fexarî û Aşkan Xemînî çûn 
Balafirgeha Tehranê da ku biçin 
Fransayê, hatin agahdarkirin ku 
qedexe ye ew ji welat derkevin.
Malbata Jîna Emînî, ji bo beşdariya 
şahiya li Fransayê ku Xelata Sak-
harov a Azadiya Ramanê dane Jîna 
Emînî wergirin, lê desthilatdarên 
Îranê rê neda wan ku biçin.
Parlamentoya Ewropayê di 7’ê 
Cotmehê de ragihandibp ku Xe-
lata Sakharov dane Jîna Emînî û 
tevgera ‘Jin, Jiyan, Azadî’.

Jîna Emînî di nîvê Îlona 2022’yan 
de bi hinceta desmal nedaye serê 
xwe, bi destê polîsên Îranê hatibû 
qetilkirin. Ji ber wê bi pêşengiya 
jinan û dirûşma ‘Jin, Jiyan, Azadî’ 
xwepêşandanên girseyî hatibûn 
lidarxistin.
Salane Xelata Sakharov didin ke-
sayet, rêxistin û komên li dijî zor 
û zilmê disekinin.

Di meha mijdarê de 36 jin hat qe-
tilkirin û mirina 23 jinan bi guman 
e, 4 zarok hatin qetilkirin û 7 jin jî ji 
kuştinê rizgar bûn.
Li gorî daneyên ku JINNES’ê kom 
kirine di meha mijdarê de Li Kur-
distan û Tirkiyeyê 36 jin û 6 zarok 
hatin qetilkirin. Mirina 23 jinan jî bi 
guman e. Her wiha 7 jin jî ji kuştinê 
rizgar bûn.
Her wiha daneyên derbarê şîdeta 
li hemberî jinan û qetilkirina jinan 
rastiyê nîşan nade hejmar hêj bêtire.  
Qetilkirina jinan û şîdeta li hemberî 
jinan bi polîtîka û gotinên îktîdarê ve 
girêdayî ye. Polîtîkayên bêcezahiştinê 
jî rê li ber qetilkirin û şîdetê vedike.
Li gel şert û mercên xirab ên li herêma 
erdhejê piştevaniya di navbera jinan 
de mezin bû, ligel vê jî bûn hedefa 
îktîdar û mêran. Bi taybetî di meha 

Adarê de şîdeta li hemberî jinan zêde 
bû. Ji ber kêmasiya mekanîzmayan 
jinan nekarin gilî bikin û dengê xwe bi-
lind bikin. Her wiha li herêma erdhejê 
zarok jî para xwe ji şîdetê girtin û 
bi her awayî bêparastin hatin hiştin.
Li Stenbolê 9, li Muglayê 3 li Îzmîrê 2, li 
Bûrsayê 2, li Çankiriyê 2, li Konyayê 2, 
li Mêrdînê 2, Manîsayê 2, li Kocaeliyê 
2, li Edeneyê 2, li Kayseriyê jinek, 
li Rihayê jinek, li Balikesirê jinek, li 
Têkirdagê jinek, li Antalyayê jinek, 
li Enqerê jinek, li Meletî jinek û li 
Denizliyê jî jinek hat qetilkirin.

Ji Pênûsa Jin

Cinsiyetparêzî 
pirsgirêka herî 

mezin e

Nehîr Pale
Gelo pirsgirêkên jin çi ne? Em 
li gund û bajaran dijîn, hinek ji 
me temenê wan biçûkin, hinek 
ciwanin, ên temenê wan navîn 
û mezin jî hene. Erdnîgariya em 
lê dimînin an çole, yan çiyayî ye 
yan jî deşt e. Civak cinsiyetparêz 
e, her çiqasî şoreş çêdibin lê di 
mijara jinê de heman hişmendî û 
feraset hene. Tişta ku ez dixwa-
zim bibêjim hemû jin rojane bi 
şikandinê re derbas dibin. Hinek ji 
me li xwe mûkir tên ku şikestine û 
hewl didin xwe ji bandora neyînî 
ya şikandinê rizgar bikin, hejma-
reke mezin a jinan heye ku li xwe 
mûkir nayên û dest bi têkoşînê 
nakin. Rewşa xwe ji ya hemû ji-
nan baştir dibînin û koletiya di nav 
de fetisîne mîna azadiyê pênase 
dikin. 
Lê sîstema dewletê bi riya 
malbatê, sazî, dibistan û 
zanîngehan di bin navê ol de her 
tim hewl daye ku jineke kole û 
zeyîf ava bike, eger bertekên jin 
li hemberî vê yekê derbikevin wê 
rastî tûndiyê were û jiyankirinê 
lê bikin jehr. Di encama vê yekê 
de bi hezaran jin mirin ji xwe re 
çareserî dîtin. 
Li herêmên dagirkirî bi taybet 
Efrînê rojane agahî hene ku jin 
hatine kuştin an dest dirêjî li wan 
hatiye kirin. Roja 10`ê kanûnê 
2023`an li taxa Eşrefiyê ya Efrînê 
çeteyekî gurûpa Hemzat a girêdayî 
Tirkiyê jinekê qetil dike, di heman 
rojê de li ser riya di navbera Efrîn 
û Ezazê de cenazeyê jineke ku 
nasnameya wê nediyare hatiye 
dîtin. Dema ku mêr destdirêjî jinê 
dikin, an dukjin û tûndiyê lê dikin, 
ne tenê ew sûcdar in. Civak berî 
wan sûcdar e û zîhniyeta civakê 
ya cinsiyetparêz dibe sedema 
ku tûndî li ser jinê were meşan-
din û her roj di encama wê de 
bûyerên gelekî giran biqewimin. 
Eger civak zîhniyeta xwe nede 
guhertin û dawî li zîhniyeta mêr 
neyê, pirsgirêka cinsiyetparêziyê 
nayê çareser kirin. Li hemberî 
cinsiyetparêziyê têkoşîn kirin erka 
hemû jina ye.  
Jin ji dema 4000 BZ heyanî roja 
îro li hemberî zîhniyeta mêr û 
cinsiyetparêziyê li ber xwe dide 
û têdikoşe. Destpêkê li ser asta 
kesayetan xwedî bertek û helwest 
bû piştre ji sala 1848`an destpêkir 
xwe birêxistin dike. Piştî avaki-
rina Tevgera Jin sala 1998`an êdî 
têkoşîna jin berfirehtir dibe û bûye 
ser asta cîhanî. Di nava civakê 
de eger tenê kesên di tevger û 
rêxistinên jin de ciyê xwe digrin 
têbikoşin dîse wê têrê neke. Ji bo 
pirsgirêkên jin werin çareser kirin 
divê hemû jin ciyê xwe di nava 
têkoşînê de bigrin. Fikir û ruhê 
xwe ji koletî û şikestinê rizgar 
kirin, dibe ku wezîfeya yekemîne 
ji me têxwestin. Wate û naveroka 
hinek têgehên mîna fedîbuyîn dibe 
were guhertin. Jina kole divê fedî 
bike ne lêgervana azadiyê fedî 
bike û bitirse. Şûna em girîngî 
bidin şekil em girîngiyê bidin 
cewherê xwe, şûna em mêr pîroz 
bibînin em daxwaza wekheviya 
di navbera jin û mêr de bikin. Êdî 
cûdahî nexin navbera jin û mêr 
de, jinê biçûk nebînin û mêr jî  di 
çavên xwe de mezin nekin. Li 
ser zîhniyeta mêr berdewamiya 
jiyanê ne mecbûriyete û divê were 
guhertin.

Têbînî
Der barê 
tevgera 

wergerandinê 
de çend têbînî

Kemal Necim
Werger, yan wergerandin yan jî 
wergerîn, ango veguheztina deqekê 
(Text) ji zimanê resen bo zimanekî 
din. Werger bi serê xwe hunereke 
serbixwe tê dîtin, ji ber ku girêdayî 
afirînerî, hesta zimanî û karîna 
nêzîkirina çandan e û dihêle ku 
hemû mirovahî bi hev re bigihêje 
hev û ji ezmûnên hev sûd werbigire. 
Hunereke bi qasî wêjeya nivîskî 
kevn e, tê zanîn ku beşek ji Des-
tana Gilgamêş ya Sumerî, di nav 
berhemên edebî yên herî kevnar ên 
naskirî de, ji hezarsala duyem a berî 
zayînê ve li çend zimanên Asyayî 
hatiye wergerandin.
Em di vê nivîsê de behsa girîngiya 
wergerê ji bo çanda civakan û gelan 
nakin. Em ê behsa vê mijarê li gorî 
rewş û halê civaka xwe bikin.
Tê zanîn ku ji ber sedemên qedexe-
kirin û çewisandinê xebatên wergera 
bo zimanê Kurdî yan jî ji zimanê 
Kurdî bo zimanên din ên cîhanê ne 
bûye rûdan û kar û neketiye rojeva 
Kurdan. Hin hewildanên takekesane 
eger peyda bibin jî mirov nikare 
wan weke tevgera wergerandinê 
bide nasîn.
Li Rojavayê Kurdistanê di deh salên 
dawîn de bi giştî tevgereke dahênan, 
xwendin û nivîsîna bi zimanê kurdî 
geş bûye, her wiha perwerdeya 
fermî jî li dibistanan û zanîngeha 
bûye bi zimanê Kurdî. Di rewşeke 
wiha de pirsa kêmbûna jêderên 
hînbûn, fêrbûn, lêkolîn û lêgerînê 
yên bi zimanê Kurdî kêm in derdi-
keve pêşberî me, ango êdî pêdivî bi 
çavkaniyên zanistî, ramyarî, felsefî 
û wêjeyî yên cîhanî bi zimanê Kurdî 
heye. Li aliyekî din jî, êdî pêdivî 
heye ku gelên cîran û yên cîhanê 
jî zanibin ka Kurd çi dinivîsin, der 
barê rewşa xwe de çi dibêjin, asta 
wêjeya wan û derbirîna wan gihitşi-
ye ku, ango êdî girîngiya wergeran-
dina berhemên bi zimanê Kurdî bo 
zimanê cîhanê jî xwe dide pêş.
Di çend salên dawî de li Rojava bi 
rêya hin sazî û hin weşanxaneyan 
tevgereke wegerandinê pêş keti-
ye, her çiqas giran û hindik be jî 
lê dikare bibe bingeha tevgereke 
wergerandinê ya bi hêz.
Lê li kêleka vê tevgerê jî carna hin 
pirsên rewa têne bîra mirovan; mîna 
gelo ev werger bi zanistî û ewle û 
durist tê pêkanîn lê na?
Egera vê pirsê jî çi ye, eger ew e ku 
werger bi xwe zanisteke hewceyê 
perwerdeyê ye. Li welatên cîhanê 
ji bo vê zanistê beşên perwerdeyê 
li zanîngehan têne vekirin, da ku 
werger bi ewle û durist pêk bê.
Halê hazir li ba me hijmarek 
berhemên ku ji zimanên biyanî bo 
zimanê Kurdî hatine wergerandin 
hene, lê ev berhem hîna di tariyê de 
ne, ango saziyek an dezgeheke ku 
vê wergerê binirxîne û berawerdî 
deqa resen bike, tune ye. Dibe wer-
gerke serkeftî be, lê dibe piştî çend 
salan xuyan bike ku wergereke ne 
baş bû.
Pirseke din jî ew e ku; ka stratejiya 
van saziyan a wergerê çi ye? Pêşî 
pêwîste em çi wergerînin bo kîjan 
zimanî? 
Lewma pir girîng e ku di qada 
wegerê de tevgereke bi sazî û dez-
geh bête sazkirin, nemîne li ser milê 
hewildanên takekesane, da ku stra-
jejiya wegerê diyar be û şopandin û 
çavdêrî hebe. Her wiha li zanîngeha 
beşên wegerê bo hemû zimanan 
bêne vekirin da ku wergêrên pispor 
bêne amadekirin.

 Xemxurê wêjeya kurdî, helbestvan û 
şanonivîs Beşîrê Mele Newaf

Min di rojê de payîz dîtDewleta Îranê nehişt malbata Jîna 
Emînî Xelata Sakharov wergire

Di meha mijdarê de 
36 jin hatin qetilkirin

Şanonivîs û helbestvanê kurd Newafê Mele Beşîr ji sala 1978’an ve û heta niha, ji bo pêşxistina ziman, 
helebest û şanoya kurdî gelek xebatên rewşenbîrî û hunerî yên giranbuha daye meşandin, tevî hemû 
zehmetiyan jî  berhemên bi nirx çapkirin e.

Di çarçoveya pêngava “Ji Abdullah 
Ocalan re azadî ji pirsgirêka Kurd 
re çareseriya siyasî” dostên Kurdan 
li gelek navendên cîhanê, çalakiyên 
“Rojên Xwendina Pirstûkên Abdul-
lah Ocalan” li dar xistin. Di çalaki-
yan de beşên ji pirtûkên Rêberê 
Gelê Kurd Abdullah Ocalan hatin 
xwendin, fikrên wî hatin nîqaşkirin 
û daxwaza azadiya wî ya fîzîkî hate 
kirin.
Bi boneya 10’ê Kanûnê “Roja 
Pirtûkên Abdullah Ocalan” ku 
li seranserê cîhanê hatiye ragi-
handin, li gelek navendan di serî 
de li Elmanya, Fransa û Îtalyayê 
çalakî hatin lidarxistin û parçeyên ji 
parêznameyên Rêberê Gelê Kurd 

Abdullah Ocalan hatin xwendin.
Li gelek navendên Îtalyayê li ser 
mijarê parêznameyên Rêberê Gelê 
Kurd Abdullah Ocalan, çalakî hatin 
lidarxistin. Di çalakiyan de beşên 
ji parêznameyan hatin xwendin û 
nîqaş hatin kirin.
Li bajarê Hildesheîmê bi heman 
armancê li Navenda Civaka Kurd a 
Demokratîk çalakî hate lidarxistin. 
Di çalakiyê de beşên ji pirtûkên 
Rêberê Gelê Kurd Abdullah Ocalan 
bi Elmanî û Kurdî hatin xwendin 
û suhbet hatin kirin.
Herwiha li bajarê Frankfûrt ê 
Elmanyayê bi beşdariya parêzer 
Mîlan Martîn derbarê berhemên 
Rêberê Gelê Kurd Abdullah Oca-
lan de panel hat lidarxistin. Piştî 
panelê ji parêznameyên Abdullah 

Ocalan beşên têkîdarî AÎHM’ê hatin 
xwendin.
Li Darmstadtê bi pêşengiya Meclîsa 
Jinê ya Roza, parçeyên ji Pirtûka 
5’an a Manîfestoya Şaristaniya 
Demokratîk a Rêberê Gelê Kurd 
Abdullah Ocalan hatin xwendin. 
Di çalakiyê de hat diyarkirin ku 
wê êdî çalakiyên bi vî rengî her 
meh bêne lidarxistin.
Li Saarbrucken DKTM’ê ji aliyê 
TJK-E’ê ve roja xwendinê hat li-
darxistin û beşek ji parêznameyên 
Rêberê Gelê Kurd Abdullah Ocalan 
hatin xwendin.
Li Parîsê jî bi beşdariya komek 
akademîsyen, xwendekar û 
welatparêzan li Navenda Çanda 
Kurd a Ahmet Kaya, parçeyên ji 
parêznameyên Rêberê Gelê Kurd 

Abdullah Ocalan hatin xwendin. 
Zanyarê siyasetê Nîls Andersson, 
endama Jineolojiyê Sarah Marcha 
û enternasyonalîst beşdarî çalakiyê 
bûn. Di çalakiyê de parêznameyên 
Abdullah Ocalan bi Fransî hatin 
xwendin û bi qasî 3 saetan nîqaş 
hatin kirin.

Li bajarê Stockholm ê Swêdê bi 
sernavê “Bi Ocalan re Diyalog” 
çalakiya xwendinê hat lidarxis-
tin. Di çalakiyê de nîqaş hatin 
kirin û Komîteya Rojava derbarê 
parêznameyên Abdullah Ocalan 
ku li Swêdê bên çapkirin, agahî da.

Navenda Nûçeyan

Li seranserê cîhanê pirtûkên 
Abdullah Ocalan hatin xwendin

‘Tevlî vê têkoşîna bi rûmet bibin’

Amnesty International: Hêzên Îranê destdirêjiya zayendî li xwepêşanderan kirin

Di çarçoveya pêngava “Ji Abdullah Ocalan re azadî ji pirsgirêka Kurd re çareseriya siyasî” dostên Kurdan li gelek navendên 
cîhanê, çalakiyên “Rojên Xwendina Pirstûkên Abdullah Ocalan” li dar xistin.

Girtiyên ku di girava birçîbûnê 
ya dorverger de cih digirin bang 
li gelên Kurdistan û Tirkiyeyê 
kirin ku bi rengekî çalak tevlî 
pêngava ‘Azadî ji Abdullah Oca-
lan re, çareserî ji pirsgirêka Kurd 
re’ bibin.

Çalakiya greva birçîbûnê ya dor-
veger ku girtiyên siyasî bi mebes-
ta azadiya fîzîkî ya Rêberê Gelê 
Kurd Abdullah Ocalan û rakiri-
na tecrîdê dane destpêkirin di 
roja 16’an de didome. Girtiyên li 
Girtîgeha Hejmar 1 a Tîpa F a bi 
Ewlehiya Bilind a Kiriklar a Îzmîrê 
tên ragirtin têkildarî çalakiya xwe 
nameyek nivîsandin. Di nameye 
de hat destnîşankirin ku ji bo aş-
tiya Tirkiye û Rojhilata Navîn divê  
Rêber Abdullah Ocalan azad be.
Girtiyan di nameya xwe de bal 
kişandin ser êrişên Îsraîlê yên li 
dijî Xezeyê, êriş şermezar kirin û 
wiha gotin: “Ji ber van geşeda-
nan em pirs hêrs û xemgîn in. Îro 
rastiyeke pir zelal e ku li hember 
derketina rewşa li Xezeyê hewce-
dariyeke mirovane ye. Lê belê tevî 
hikûmet û gelek derdorên ji ber 

tiştên li Xezeyê diqewimin diqêrîn, 
gazinan dikin û rondikên derewîn 
dirijînin, tenê carekê berê xwe na-
din Kurdistanê. Yên ku jiholêrakinê 
ji bo kurdan rewa dibînin, li Filistînê 
rondikên derewîn dibarînin.”
Di nameyê de hat bibîrxistin ku 
kurd di zimanê xwe de perwerdeyê 
nabînin, di dadgehan de nikarin 
bi zimanê zikmakî ifadeyê bidin, 
ji ber wergera zimanê xwe ne-
çar dimînin ku pere bidin û wiha 
pê de çû: “Ji ber dest ji çand û 
hebûna xwe ya civakî bernadin, ji 
kurdan re tunebûnê rewa dibînin. 
Her roj bombeyên kîmyewî diavêjin 
çiyayên kurdan, ji sivîlan bêhtir 
leşker û polîsan li bajaran tije 

dikin. Weke domdar qedexeya 
derketina kolanan îlan dikin. Car 
caran bi hezaran kurdan digirin 
û dixin girtîgehan. Rêberê Gelê 
Kurd birêz Abdullah Ocalan bi 
rejîmeke ku li cîhanê mînaka wê 
nîn e, di girtîgehê de di qawîşa 
yekkesî de tê ragirtin. Nikare ji 
mafên xwe yên herî bingehîn sûdê 
bigire. Bi sedan girtiyên nexweş 
ên kurd hene û wan bernadin. 
Girtiyên wekî 30 salan di hundir 
de tên ragirtin, tevî temamkirina 
cezayên xwe nayên berdan.“
Girtiyan, di nameya xwe de bi bîr 
xistin ku tevî hemû zextan jî gelê 
kurd serî netewand û wiha gotin. 
“Bi taybetî 50 salên dawî, bi giştî 

jî dema ku em hûn bere xwe didin 
200 salên bi şer derbasbûyî, dê 
baş were fêmkirin ku kurd serî 
natewînin. Ji ber wê divê dest ji 
van polîtîkayên serîtewandinê were 
berdan. Divê baş were zanîn ku 
ev feraset di Tirkiyeyê û Rojhi-
lata Navîn de tim dibe sedema 
krîz-gengeşiyan û dibe hinceta 
sepanên derveyî demokrasiyê 
nelirêtî û krîzên aborî.”
Di dirêjiya nameyê de hat gotin 
ku rêya çareseriya krîzên aborî, 
siyasî û demokrasiyê yên li Tirkiye 
û Rojhilata Navîn; bi çareserkirina 
pirsgirêka kurd a bi rêyên adilane 
û demokratîk pêkan e. Herwiha 
di nameye de hat gotin ku rêya 
çareserkirina pirsgirêkê jî bi şertê 
azadiya Abdullah Ocalan pêkan e 
ku gelê kurd ji xwe re weke ser-
muzakeravan diyar kiriye.
Girtiyan di dawiya nameya xwe 
de banga tevlibûna kampanyayê 
li gelên Kurdistan û Tirkiyeyê ki-
rine de ev tişt gotin: “Me wek 
girtiyên siyasî ji bo çareserkirina vê 
pirsgirêkê di 27’ê Mijdara 2023’yan 
de dest bi greva birçîbûnê ya 
bidem û dorveger kir. Heke ku 

ev daxwaza me ya rewa neyên 
pêkanîn, em ê çalakiya xwe bi 
awayeke dijwartir bidomînin. Em 
bang li her kesê xwedî rûmet dikin 
ku bila piştgiriyê bidin vê têkoşîna 
birûmet.” 
Jinên li Girtîgeha Jinan a Qeyseriyê 
tên ragirtin jî têkildarî çalakiya xwe 
bi rêya parêzerên xwe peyamek 
şand. Jinan diyar kirin ku çalakiya 
wan ji bo azadiya fizîkî ya Abdullah 
Ocalan gaveke girîng e û di peya-
ma xwe de wiha gotin: “Em pênc 
heval tev li çalakiya greva birçîbûnê 
ya bidorveger bûn. Birêz Ocalan 
ji bo gelan pêdiviyeke girîng e. 
Êdî roj ev roj e. Ev ne rewşeke ku 
em li bendê bimînine. Gelê kurd 
divê xwedî li vê pengavê derkeve 
û têkoşîna xwe bêtir bilind bike. 
Armanca girtiyan û daxwaza wan 
azadiya birêz Abdullah Ocalan e. 
Ji ber vê yekê çi bikeve berê me 
em ê wê bikin. Em dixwazin gelê 
me û dostên me jî tev li vê pêngavê 
bibin. Hêviya me û armanca me 
her ku diçe mezin dibe. Çi dibe 
bila bibe, em ê teqez serbikevin. 
Serkeftin ya me ye.” ANF

Rêxistina Efûya Navnetewî 
raporek li ser tundûtîjiya ji aliyê 
hêzên ewlehiyê yên Îranê li dijî 
xwepêşanderan tê kirin weşand 
û diyar kir ku ji bo çavtirsandin 
û bidawîkirina Şoreşa ‘Jin Jiyan 
Azadî’ serî li destdirêjiyên 
zayendî daye.

Rêxistina Efûya Navnetewî 
(Amnesty International) li ser 

tundûtîjiya ji aliyê hêzên ewlehiyê 
yên Îranê li dijî xwepêşanderan tê 
kirin, raporek weşand. Amnesty 
International diyar kir ku hêzên 
ewlehiyê yên Îranê ji bo çavtir-
sandin û bidawîkirina Şoreşa ‘Jin 
Jiyan Azadî’ serî li destdirêjiyên 
zayendî daye.
Di rapora ku 6’ê Kanûnê de ha-
tiye weşandin de hate eşkereki-
rin ku ji bo tepisandin, tirsandin 

û fetisandina xwepêşanderan, 
herwiha bidawîkirina Şoreşa 
‘Jin Jiyan Azadî’ hêzên ewlehiyê 
yên Îranê destdirêjiya zayendî li 

xwepêşanderên jin, zarok û mêran 
kirine.
Rapora Amnesty Internatio-
nal ku ji 120 rûpelan pêk tê, bi 
sernavê “Bi Dirindane Destdirêjiya 
Zayendî li Min Kirin’ ku 45 kesên 
ji vê destdirêjiyê ji destê hêzên 
ewlehiyê yên Îranê rizgar bûne 
weşand. Ji van 45 kesan 26 mêr, 
16 jin û 7 jî zarokin. Di raporê de 
serhatiyên van 45 kesan hatine 

belgekirin ku hêzên ewlehiyê yên 
Îranê destdirêjiya zayendî li wan 
kirine.
Herwisa ji 45 rizgarbûyên ku rewşa 
wan di raporê de hatiye belgekirin, 
16 ji wan rastî tecawizê hatine ku 
6 jin, 7 mêr, zaroka keçek ya 14 
salî û 2 xortên 16 û 17 salî bûn. 
Di raporê de hate eşkerekirin ku 
6 ji wan jî ku 4 jin û 2 mêr, rastî 
destdirêjiya zayendî komî hatine.

Xwenasîn

Girîngiya 

civakbûyînê

Rohat Bulut
Ji bo me mirovan hin pîvanên sereke 
yên jiyanî hene. Heke mirov di jiyana 
xwe de li gorî van pîvanan tev nege-
re, mirov tune dibe, yan jî tu ferqa 
mirov ji sewal an jî zindîwarekî din 
namîn e. Bi taybetî jî hin pîvanên ku 
mirovan ji heyîn ango zindîwarên din 
cudatir dike hene. Ew jî hevgirtin û 
avakirina nirxên hevpar e. Ev nirx û 
pîvan jiyan û civakbûyîn derdixe holê, 
domdariyekê bi xwe re tîne. 
Lewre jî hevgirtin û yekitiya mal-
bat, qebîle, eşîr û netew civakbûyînê 
derdixe holê. Ji bo civaka li ser 
erdnîgeriyekê bi heman ziman, çand û 
nirxên hevpar dijîn re netew tê gotin. 
Ev di heman demê de nasnameyek e. 
Lê belê ya girîng ew e ku mirov li gorî 
pîvanên neteweyî bijî. Tenê hebûna 
nasnameyekê tiştekî îfade nake. Divê li 
gorî hêmayên wê nasnameyê ferdên wê 
civakê jiyanekê bidomîne.  
Bêguman ji bo mirovan civakbûyîn 
nebe nabe. Lewere tu mirov bi serê 
xwe nikare bijî, tenê bi malbata xwe jî 
dê demek şûnde tune bibe, sînordariya 
qebîle û eşîriyê jî dê gelekî kêm were. 
Lê bi civîna mirovan a ser hev, bi 
heman zimanî axivîn û ji bo jiyanê 
hilberîna hevpar, dan û stendinên 
hevpar, pêşxistin madî û manewiyata 
hevpar, pêşxistina parastina hevpar, 
siyaset û polîtîkaya hevpar dê rê li ber 
yekitî û domdariya jiyaneke bi rûmet 
vebike. Dema di civakê de yekitîyek 
hebe jî dê bi hêsanî dikaribe jiyaneke 
bi rûmet û temendirêj bijî. Dê dikaribe 
bi rêxistinbûyîna xwe, bi pêşxistina 
siyaset û polîtîkayên xwe, xwe ji hemû 
êrîşên tunebûnê biparêz e. 
Parastina civakekê bi parastina nirxên 
wê yên civakbûyînê pêkan e. Heke 
nirxên hevpar ên civakbûyînê ava 
dike neye parastin dê civakbûyîn jî 
li holê nemîn e. Tunebûna civakê 
diheman demê de tê wateya tunebûna 
mirovahiyê. Ev ji bo her dem û ser-
dema dîrokê derbasdar e. Mirovan bi 
civakbûyînê hebûna xwe domandiye 
û heta roja meya îro hatiye. Lewma 
jî divê bi mirov re hişmendiya paras-
tina nirxên civakî zêde hebe. Heke 
ew hişmendî nebe dê civakbûyîn û 
mirovbûyîn jî li holê nemîn e. 
Çine ev nirxên hevpar; Wijdan, ehlaq, 
çanda madî û manewî û bermahiyên 
wan. Nebûn, an jî kêmbûna vana tê 
wateya nebûn an jî qelsiya mezin a 
civakê. Di rewşeke wiha de jî ji hemû 
êrîşên tunebûnê re vekirî ye. Lewma, 
divê li gorî vê yekê hesasiyetek pêş 
bikeve.
Civakbûyîn û parastina civakê, 
parastina mirov û mirovahiyê ye. Di 
wateya teng de jî tê wateya parastina 
neteweyê. Bi taybetî jî ji bo me kurdan 
ev gelekî girîng e. Heke em hûbûna 
xwe, hebûna netewa xwe bifikirin divê 
em civakbûyîna xwe û nirxên civaka 
xwe biparêzin. Lewre em li her çar 
parçeyê welatê xwe rastî êrîşên serdest, 
netewe-dewlet û hêzên hegemon tên. 
Heke em ne di wê ferqê de bin, bi hiş 
û hişmendiyeke rastîn tevnegerin emê 
ji tunebûnê rizgar nebin. Li vir tenê 
behsa tunebûna fîzîkî nakim, di heman 
demê de heke mirov ji xwe dûrket, 
çand, ziman, exlaq û wijdanê xwe win-
da kir,  ev tê wateya tunebûnekê. Yanî 
ev tunebûna neteweyî ye. 
Ji bo em bikaribin hebûna xwe 
biparêzin divê em zêdetir li nirxên xwe 
yên mirovî, neteweyî û civakî xwedî 
derbikevin. Divê em xwe ji hişmen-
diya serdest û feraseta ku zirarê dide 
civakê dûr bixin. Xwe û hebûna xwe 
li gorî pîvanê civakê saz bikin.  Di 
civaknasiyê de mirov bi serê xwe nabe 
mirov, mirov bi civakbûyînê wesfê 
û pênaseya miroviyê hildigire û dibe 
mirov. Lewma jî civakbûyîn ewqas 
girîng e.

Dorpêça Hikumeta Şamê ya 
li ser herêma Şehbayê û gelê 
Efrînê tevahiya pîvanên mirovî 
û navneteweyeyî bin pê dike, 
hevserokê Komîteya Çandiniyê 
ya kantona Efrîn û Şehbayê 
Ferhad Dada destnîşan kir ku 
ji ber dorpêça herêmê xebatên 
çandiniyê di rewşeke zehmet re 
derbas dibin. 

Herêma Şehbayê û gelê wê ji 
salên dur û dirêj ve debara xwe 
bi çandiniyê dikin û herêm bi 
çandiniyê tê nasîn. Rûxmî ku 
herêm di gelek şer û pevçûnan re 
derbas bûye, lê dîsa jî erdên heyî 
vala nehatin berdan û ketin xizmeta 
gelê Efrîn û Şehbayê. Her wiha ji 
bo aboriya herêmê rolekî girîng 
dilîze. Hikumeta Şamê bi ferzki-
rins dorpêça giran li ser herêmê 
hemû binasaziya herêmê dikeve bi 
bandora wê û rê li ber zehmetiyên 
jiyanî, aborî û civakî vedike. Li ser 
wê esasê, qada çandiniyê jî para 
herî mezin ji vê yekê werdigire. 
Têkildarî bandora dorpêça li ser 
qada çandiniya herêma Şehbayê 

Hevserokê Komîteya Çandiniyê ya 
kantona Efrîn û Şehbayê Ferhad 
Dada ji rojnameya me re axivî.

`Siyaseta dorpêçê li dij 
pêvanên mirovî ye`

Ferhad Dada di destpêkê de bal 
kişand ser bandora dorpêça hiku-
meta Şamê li ser tavahî herêmê 
û wiha got: “Weke ku tê zanîn 
herêma Şehbayê di hemû aliyan de 
rastî zehmetî û pirsgirêkên jiyanê 
hatiye. Nêzî 10 roja ne elektirîk li 
ser tavahî herêmê hatiye qotkirin. 
Her wiha pirsgirêkên tenduristî, 
aborî, di aliyê şeredariyan de û 
yên jiyanî derdikevin holê. Ev 
hemû sedema xwe ji dorpêça  
giran ya ku li ser heremê hatiye 
ferizkirin ne. Bê guman ev yek 
bandora xwe yekser li ser qada 
çandiniyê jî kiriye. Herêma ku de-

bara xwe ji çandiniyê dike her wiha 
bi çandiniyê tê naskirin, niha di 
rewşeke zor û zehmet re derbas 
dibe, siyaseta hikumeta Şamê ya 
dorpêçê siyasetekî dij pêvanên 
mirovî ye û dibe sedema ku jiyana 
gelekî bê rawestandin.”

`Çandinî di rewşeke zehmet 
re derbas dibe` 

Dada anî ziman ku ev meha 
çandiniyê ye, lê ji ber dorpêçê 
tevahiya xebatên çandiniyê hatine 
sekinadin û wiha pê de çû: “Di 
aliyê çandiniyê de xebatên me bi 
awayekî qismî hatiye sekinandin. 
Ev meha çandiniya ceh, genim û 
bizarên cuda ye, her wiha meha 
hilkirina kartola ne, divê em di 
warê çandiniyê de ji gel re di te-
vahiya milan bibin destek. Lê belê 
ji sedema tunebûna sotemeniyê 
em nikarin bizara genim û ceh 
amede bikin ne jî di asta ku tê 
xwestin de alîkariya gel bikin. Ji 
ber vê sedem çandinî di rewşeke 
zehmet re derbas dibe.”
Ferhad Dada diyar kir ku ger rewş 
wiha bidome wê bandora xwe li ser 
berhemdana sala nû jî bike û wiha 

pê de çû: “Tunebûna madeyên ku 
dibin alîkar ji çandiniyê re weke 
Mazot, Bidar, Semad û hwd yeke-
ser bandora xwe li ser berhmedana 
çandiniya sala 2024 dike. Ev yek 
xeteriyekê di aliyê aboriya herêmê 
di salên nû de dide avakirin. Pi-
raniya gelê herêmê koçberin ew 
pereyên zêde nînin ku ji derve 
mazotê bikirin û bikar bînin.”

`Divê saziyên navnetewî 
dawiyê li van siyasetan bînin` 

Hevserokê Komîteya Çandiniyê ya 
kantona Efrîn û Şehbayê Ferhad 
Dada di dawiya axaftina xwe de 
banga hemû rêxistin û saziyên 
navnetewî kirin û wiha got: “Gelê 
Efrînê li herêma Şehbayê ji 6 salan 
ve di nava dorpêç û siyaseta dijmin 
re derbas dib, êdî ev siyasetên ku 
tên meşandin jiyana gel kiriye weke 
dujeh. Li hember van siyasetan 
gel bi hemû îrade û hêza xwe ya 
girêdayî xeta Şehîdan li ber xwe 
dide. Em jî bi vê yekê banga tavahî 
rêxistin û saziyên navnetewî yên 
parastina mafê mirovan dikin ku 
dawiyê li van siyasetan bînin.”     

Ji destpêka dagirkirina herêma 
Efrînê ji aliyê dagirkeriya Tirk û 
komên çete yên giryêdayî wê 
ve,  dagirkeran dest bi talankirin 
û guhartina damografik û etnîkî 
di Efrînê de kirin û ev kiryar hîn jî 
di asta herî jor de berdewam in. 
Armanca dagirkeriyê jî hilandina 
nasname û hebûna gelê Efrînê ye. 
Dagirkeriya Tirk ji bo pêkanîna 
guhertina demografîk , li şûna gelê 
resen malbatên çeteyan û erebên 
deverên din yên Sûriyê bi cih dike. 
Herwiha  zimanê Tirkî di dibistan, 
peymangeh û zanîngehan de da 
xwendin. Pereyên Tirkî di nava 
gel û jiyanê de hat bikar anîn. Ser 
erd û binerd û cihên dîrokî hemû 
hatin talankirin.  Li aliyêkî din jî 
dagirkeriyê û çeteyên girêdayî wê 
li dijî gelê Efrînê kuştin, revandin, 
destdirêjî, tecawîzkirin û tevahi-
ya kiryarên dijmirovî pêk tînin. Ji 
aliyê hin rêxistinên Qeterî, Kiwêtî, 
Filistînî û Tirkî ve bi 10’an mal û 
kampên mêtîngeriyê hatin avakirin. 
Niha jî bi geşbşûna şerê di navber 
Îsrayîl û Hemasê de, dagirkeriya 
Tikr dest bi bicihkirina gelê Filistînî 
di malên mêtingeriyê de kiriye. 
Li hemberî vê yekê Rêveberiya 

Xweser û gelê Efrînê nerazîbûna 
xwe dan nîşandian.
Têkildarî bicihkirina filistîniyan û 
siyaseta  guhartina demografiya 
Efrînê welatiyên Efrînê yên bi navê  
Gulistan Mistefa û Mihemed  Xelo 
ku li kampa Serdem jiyan dikin  ji 
rojnameya me re axivîn.
Gulistanê di destpêkê de bal 
kişand ser siyaseta dagirkeriya 
Tirkiyê ya li hember gelê Kurd û 
wiha got: “Faşîzma Tirk bi sedê 
salana ku kînekî mezin li dijê gelê 
kurd dikşîne,  bi sala ye bi hemû 
hêz û teknîka xwe êrîşî Gerîlayên 
Azadiyê dike û dixwaze tevgera 
azadiyê hilweşîne. Lê belê tu carî 
faşîzim li hember îrade û hêza 
Gerîlayan û yê gelê kurd bi ser 
neket. Ji ber wê yekê bi dagirkirina 
herêma Efrînê re û bi pêkanîna 
hemû kiryar, sûc û pilanan dixwa-
ze di esas de pirojeya gelê Kurd 
derbe bike û xwe bide nîşandan 
ku ew bi ser dikeve.”

‘Bicihkirina gelê Filistînê di 
Efrînê de ne rewa ye’ 

Gulistanê anî ziman ku bicihki-
rina gelê Filistînê li di Efrînê de 
ne rewa ye û nakeve xizmeta tu 

kesî û wiha domand: “Avakirina 
malên mêtîngeriyê di Efrînê de 
nîşaneya herî esasî ya guhartina 
demografiya Efrînê bû. Di nava 
van siyasetan de hemû alîgirên 
faşîzma Tirkiyê rol lîstin û bûn des-
tek. Bi gurkirina şerê li Filistînê re 
faşîzma Tikriyê dixwaze xwe weke 
xêrxwazekî nîşan bide û vî gelî 
derbasî Efrînê bike da ku bê war 
nemînin. Lê belê derbasbûna vî 
gelî piştî ewqas şer ji herêmeke 
biyanî re ne rewa ye û nakeve 
xizmeta ne gelê Filistînî û ne jî tu 
aliyê din. Tenê Efrîn ji resenbûna 
xwe derdikeve û koçberên Filistînî 
yên bê cîh mane wê tê de bi cih 
bibin.”

‘Siyasetên kevin xwe nû dikin’

Her wiha Mihemed Xilo diyar kir 
ku ne bi bicihkirina gelê Filistînê 
û ne jî yê tavahî cîhanê dikarin 
heqîqeta Efrînê biguherînin û wiha 

got: “Ev siyaset berê jî li ser me 
hatine meşandin, bi pêkanîn Kem-
bera Ereban li ser herêm û gundên 
Kurdan. Me êdî siyaseta dijmin 
nas kiriye. lê belê her çiqas dijmin 
xwestiye heqîqet û rastiyan li gor 
xwe saz bike, têkoşîn û hebûna 
gel pilanên wan bi bin xistine. Ji 
ber wê jî ez dibêjim ne bi bicihki-
rina koçberên Filistînê û ne jî yê 
tavahî cîhanê wê bikaribin Efrîna 
ji dara zeytrûnê hatiye afirandin 
biguherînin. Bila hemû dunya û 
cîhan bizanibe Efrîn yê Efrîniya ye 
û wê nebe ya dagirkeran”. 
Mihemed bi van gotinan axaftina 
xwe bi dawî kir “Bajar, Gund û 
herêma Efrînê nikarin bi ser destê 
dijminan û desthilatdaran werin 
guhartin û bibin milkê xerîb û ece-
man. Em banga tavahî Rêxistinên 
cîhanî û yên navnetewî dikin, da 
ku li hember van guhartinan û 
talankirina bibin bend û rê li hem-
ber guhartina demgrafîk bigirin”.  

Zana Roj/ Şehba

Vîndar Roj/ Şehba

‘Efrîn ya Efrîniya ye, wê nebe ya dagirkeran’

Dorpêça hikumeta Şamê berhemdana 
sala nû dixe xeteriyê

Li ser gelê Efrînê qirkirineke bê navber dewam dike. Dewleta Tirk a dagirker ji destpêka dagirkirina Efrîn û heta neha bi 
alîkariya hin rêxistinên ixwanî guhertina demografîk li Efrînê  dide meşandin. Dagirkerî niha jî dixwaze bi riya bicihkirina 
Îxwanciyan li Efrînê planên xwe dewam bike. Li aliyekî din jî, ji destpêka derbasbûna gelê Efrînê ji herêma Şehbayê re, gel 
di bin dorpêça hikumeta Şamê de zehmetiyên mezin dikşîne. Bi girankirina dorpêça li ser herêma Şehbayê re, jiyan bi giştî 
rawestiya ye û her ku diçe rê li ber karîseteke mirovî vedibe. 

gulistan mistefa mihemed xilo

Ev bêtirî 30 salan e ku dewleta Tirk 
a faşist û hin dewletên Ewripî weke 
Siwêd, Elemaniya, Emerîka û hwd…  
Partiya Karkerên Kurdistanê xisti-
ne nav lîsteyên terorê. Herwiha bi 
hinceta vê sifetê jî di 1999’an de jî 
van hêzên desthilatdar û komploger 
Rêberê gelê kurd Abdullah Ocalan 
ku  damezrînerê vê partiyê ye, bo 
zindana Îmraliyê, revandin. Niha 
jî kampaniya cîhanê ji bo azadiya 
fîzîkî ya Rêber Abdullah Ocalan û 
derxistina PKK’ê ji lîsteyên terorê tê 
meşandin, girêdayî vê yek jî endamê 
nanenda PYD’ê ya bajarê Qamiş-
lo, Ebdilkerîm Ebdilrehman bersiva 
pirsên rojnameya me da û hevpeyvîn 
wiha bû:

Ev  45 salan e ku Partiya Karkerên 
Kurdistanê, (PKK) şoreşekê rewa 
ji bo hebûna gelê kurd û azdaiya 
Kurdistanê dide meşandin, heya 
roja îro jî vê tevgerê tu sûcên 
şeran û binpêkirinên dijmirovî pêk 
neanîne, gelo çima hêzên hegemon 
û desthilatdar heta PKK’ê niha di 
lîsteyên terorê de hiştine? 

Ev bi sedê salan ku gelê kurd di bin 
zilm û zordariya neyaran de bûn, ji 
mafê xwe yê herî biçûk bêpar bûn, 
dihatine kuştin û komkujî bi ser 
wan de dihat. Ev rewş êdî nema 
dihat tehmûlkirin, pêwîst bû şore-
şek bi destê kesên azadîxwaz were 
destpêkirin û vîna gelê kurd yê bin 

dest temsîl bike, ev kesên azadîxwaz 
Rêber Apo û Gerîla ne. Rêber Apo 
çirûska şoreş û berxwedanê li Bakurê 
Kurdistanê dijî dewleta Tirk a faşist 
û desthilatdariya wê pêxist. Lê ji 
ber ku ev tevger û ev felsef dike-
ve xizmeta gelên bindest de û ne li 
gorî berjewendiyên wan dewletên 
desthilatdar û hegemon e, zagonên 
derqanûnî li gorî xwe afrandin, sîfeta 
terorê li PKK’ê kirin. Ev sîfet jî derveyî 
zagonên cîhanî ye ji ber ku sîfetên 
terorê û PKK’ê ti carî naşibin hev. 
Kesên terorîst ew in yên ku êrîşî cvak, 
jin, zarok, binesaziya herêman bi-
kin û tirsê di nav gel de biafînin û 
binpêkirinên curbecur di derheqê 
gel û xwezayê de bikin. Nimûne ji 
vê yekê jî têkiliya dewleta Tirk bi 
çeteyên DAIŞ û komên çete yên din 
re, ku rojane gelên Bakur û Rojhilatê 
Sûriyê ji aliyê dewleta Tirk û çetên 
girêdayî wê ve tên hedefgirtin. Ger 
ev zagon durist bin bila dewletên ku 
sîfeta terorê li PKK’ê krinine, li dewleta 
Tirk a dagirker jî bikin. PKK’ê terzî 
hedfgirtina gelan tev diger û bi fik û 
felsefeya Netewa Demokratîk a Rêber 
Apo ji bo azadiya gelê kurd , herwiha 
hemû gelên bindest têkoşînê dike.   

Da ku PKK’ê ji lîsteyên terora cîhanî 
were derxistin, di milê zagonî û 
siyasî de pêwîste li ser asta Kur-
distan û cîhanê çi were kirin?

Em dizanin ku cudahiyeke pir mezin 
di navber PKK’ê û terorê de heye. 
PKK’ê ji terorîstê gelekî dûr e û şer-
meke pir mezin e ji van dewletên ku 
PKK’ê xistine nav lîsteyên terorê. 
Heta ku ev zagona ku PKK’ê xis-
teye lîsteya terorê de pûç û vala 
derkeve pêwîste di milê  zagonî û 
siyasî li ser asta cîhanê gelek xebat 
werin kirin. Piraniya gelên cîhanê 
gelê kurd û berxwedaniya ku dane 
meşandin, nas kirine, nimûne ji vê 
yekê şikandina çeteyên DAIŞ’ê ya 
ku yek ji rêxstinên herî radîkal bûn li 
ser asta cîhanê. Di heman demê de 
van gelan piştgirî da gelê kurd û li 
Rojava hejmareke mezin ji biyaniyan 
tevlî şoreşa 19’ê Tîrmehê bûn. Gelên 
cîhanê rastiya gelê kurd naskirine, 
lê dewlet û hikumetên cîhanê ji ber  
berjewendiyên xwe naxwazin. Da ku 
gelê kurd negihêje mafê xwe, sîfeta 
terorê bi PKK’ê ve dikin. Lê ew bi 
xwe dizanin ku ev sîfet ne di cihê 
xwe de ye. Timî mijûlî pirsa terorê ya 
ku li PKK’ê kirine, dibin, vaye beriya 
çend rojan dewleta Japoniya ya ku 
PKK’ê xistibû lîsteya terorê de, PKK’ê 
ji vê lîsteyê derxist. Ev tê wateya ku 
pîvanên van dewletên desthilatdar 
yên ku sîfeta terorê li PKK’ê kirine ne 
rast in. Lewma da ku PKK’ê ji lîsteya 
terorê derkeve divê gelê kurd di warê 
zagonî û diblomasî de têkiliyên xwe 

xurt bike û bide tekezkirin ku PKK’ê 
hêza gelê kurd e, herwiha hebûna 
gelê kurd bi hebûna PKK’ê re ye. 

Ji 10’ê Cotmeha derbasbûyî ve 
Kampaniya ji bo azadiya fîzîkî ya 
Rêber Apo hatiye destpêkirin, ji 
bo ku ev kampanî bi encam bibe, 
divê çi were kirin?

Gelê kurd gihane wê baweriyê ku bi 
fikr û felsefeya rêberê xwe bighêjin 
azadiyê, vaye îro jî bi ramanên Rêber 
Apo li ser asta cîhanê têdikoşin û 
derketine kolanan. Ji bo azadiya 
Rêber Apo ya f îzîkî misoger bibe 
pêwîste berxwedana gel ji wisa geştir 
bibe. Şêweyên demokratîk yên ji bo 
pêkanîna azadiya Rêberê gelê kurd 
Abdullah Ocalan li ber dest in. weke 
meş, lidarxistina pêngavên bi ban-
dor, rojîgirtin û çalakiyên cihêreng. 
Dewletên desthilatdar û komploger 
yên ku komplo li ser Rêbertî dan 
meşandin, ji ber siyaseta xwe ya 
qirêj îro gelê kurd neçar dike ku 
van çalakiyan ji bo azadiya fîzîkî ya 
Rêber Apo Li dar bixe. Piştî ku 100 
sal li ser peymana Lozanê derbas 
bû, êdî divê cîhan vê zilm û zordaiya 
ku di derheqê gelê kurd de dikin, 
bisekinînin. Doza gelê kurd nasdar û 
mafdar e, li ser asta cîhanê û çare-
serkirina pirsgirêka kurd bi azadiya 
fîzîkirya Rêberê gelê kurd Abdullah 
Ocalan re ye.  Heta ku Rêbertî bi 
fîzîkî rizgar nebe wê pirsgirêka gelê 
kurd jî çareser nebe.

Di sala 1999’an de Rêber Apo di 
hevdîtineke xwe ya bi parêzeren 
re, xwest ku kongreyeke neteweyî, 
sîwanek neteweyî were avakirin. Êdî li 
ser vê daxwazê kurdan, ji bo yekîtiya 
neteweyî mîsoger bikin û pêş bixin, 
dest bi pirojeya avakirina kongireye-
ke kurdî kirin.  Li ser vê bingehê di 
26’ê Gulana sala 1999’an de Kong-
reya Neteweyî ya Kurdistanê (KNK) 
li bajarê Emistirdamê yê Holendayê 
hat damezrandin.  Armanca wê ya 
sereke jî pêkanîna  yekîtiya neteweyî 
ya gelê kurd li seranserî Kurdistan û 
cîhanê, herwiha bidestxistina azadiya 
gelê kurd.
Ev Kongre 300 kesan digre nava xwe, 
ji wan 2 hevserok û 2 cîgirên wan 
hene, di heman demê de jî 19 kes 
di Desteya Cîbicîkar ya Kongreya 
Neteweyî ya Kurdistanê de cihê xwe 
digirin. Endamên vê desteyê jî hin 
ji wan nûnertiya kurdên ku li Ewro-
pa dijîn, dikin û yên din jî nûnertiya 
her çar parçeyên Kurdistanê dikin 
û xebatê didin meşandin.
Girêdayî avabûn, kar û xebata Kong-
reya  Neteweyî ya Kurdistanê cîgira 
hevseroktiya  kongreyê, Hêvî Mustefa 
ji rojnameya me re axivî.  

‘Avakirina KNK’ê ji bo 
çareserekirina pirsgirêka gelê 

kurd bû’

Hêvî Mustefa da zanîn ku ji avakiri-
na sîwaneke netewî û çareserkirina 
pirsgirêka gelê kurd KNK’ê hate da-
mezirandin û wiha got: “Ji dawiya 
sedsala 20’an de KNK’ê li Holendayê 
bi civîneke netewî hat dameziran-
din û gelek nûnerên Partiyên Siyasî, 
rêxistinên Civaka Sivîl, rewşenbîr û 
hin kesayetên Kurdistanî yên serbix-
we di vê civînê de beşdar bûn. Di 
vê civînê de wesîqeyek hat amade-
kirin û biryar hat dayîn ku saziyeke 
Kurdistanî ya bilind were avakirin. 
KNK’ê hat avakirin ku ji gelê kurd re 
bibe sîwaneke newtewî û pirsgirêkên 
gelê xwe çareser bike, da ku doza 
gelê kurd bi cîhanê bide naskirin, 
hevgirtineke kurdî biafrîne û temsîla 
gelê xwe bike, di wê demê de pêwîstî 
bi avakirina KNK’ê hebû. KNK’ê îro 

ji 300 endamî pêk tê û xebatê li ser 
asta her çar parçeyên Kurdistanê û 
tevahiya cîhanê didin meşandin. ”

‘Xebata KNK’ê li ser asta 
Kurdistan û cîhanê tê meşandin’

Hêvî diyar kir ku xebat ji bo doz û 
hevrêziya kurdî li ser asta Kurdistanê 
û tevahiya cîhanê tê meşandin, lê 
hin astengî derdikevin pêşiya van 
xebatan û wiha domand: “Armanca 
me ya sereke ew e ku yekrêziyekê di 
nav gelê kurd de pêk bînin, nakokiyên 
ku di nav partiyên kurdî de çareser 
bikin û ji holê rakin. Herwiha em 
dixwazin pirsgirêk û nakokiyên di 
navbera partiyên kurdan de hene, 
çareser bikin û ji holê rakin.  Ger 
ev pirsgirêk çareser nebin jî em he-
wil didin ku ji bo pêşkêşkirin doza 
kurdî ji cîhanê re û çareserkirina wê, 
nakokiyên partiyan ji holê rakin. Em 
li ser vê bingehê kar û xebatê berde-
wam dikin, lê hin astengî derdikevin 
pêşiya me û piraniya caran hin xebat 
cuda naçin serî. Ji van estengiyan 
jî hişmendiya ezezîtiyê ya ku dijmi-
nan di nav civaka kurdî de çandiye, 
berjewendiyên teng yên partiyan e. 
Herwiha em weke xebatkar û nûnerên 
KNK’ê yên her çar parçeyên welat 

heta ku xwe bighînin hev û karê xwe 
bimeşînin, ji aliyê dijminan ve rastî 
astengiyan tên. 

‘Da ku Lozaneke din pêk neyê 
divê kurd bibin yek’

Cîgira hevseroktiya Kongreya 
Neteweyî ya Kurdistanê Hêvî Mustefa 
destnîşan kir ku ji bo Peymana Lozanê 
careke din li ser kurdan pêk neyê 
divê gelê kurd bibin yek û wiha got: 
“Rewşa siyasî ya ku Rojhilata Navîn 
tê re derbas dibe rewşeke hestiyar 
e, nexşerêyeke ji vê herêmê re tê 
amadekirin. Lewma divê gelê kurd 
jî hişyar bin û ji vê nexşeya ku wê 
xeteriyekê li ser hebûna wan çêbike. 
Herwiha xeteriyek ji tê têkçûna her 
çar parçeyên Kurdistanê heye, çi Ba-
kur be an jî Rojava yan Başûr an jî 
Rojhilatê Kurdistanê be. Da ku careke 
din Peymana Lozanê dubare nebe 
û rewşa kurdan di siberojê de nebe 
weke vê sedsala derbas bû , pêwîste 
yekrêziyeke kurdî were avakirin. Îro 
em kurd derfeteke dîrokî di destê me 
de heye divê em weke gelê kurd û 
partiyên siyasî bi giştî sûdeke netewî 
ji vê derftê û van destkeftiyên heyî 
bigrin.”

Zekî Bedran 

Serdarê koma faşîst a Tirkiyê rêve dibe 
Erdogan, şerê li hemberî Kurdan gur 
dike. Zimanê ku li dijî Kurdan bikar 
tîne bi tevahî xwedî naverokek îmha û 
tundiyê ye. Dema di derbarê pirsgirêka 
Filistînê de diaxive jî ev wiha ye. Ji bo 
Filistînê Israîlê dike hedef, dibêje Ne-
tanyahu sûcê şer û mirovahiyê dike û 
teqez divê bê darizandin. Dibêje bila 
li Filistînê agirbest bê çêkirin, kuştina 
sivîlan raweste. Ji bo vê bang li raya giştî 
ya cîhanê dike, tevahî mîsyonên xwe yên 
dîplomatîk dixe tevgerê. Lê dema mijar 
dibe Kurd, qîr dike û dibêje tu destkeftî 
û lêgerînên wan ên maf napejirîne. 
Erdogan dibêje bila li herêmê û li cîhanê 
aştî pêk were. Lê ew bixwe aştiya bi 
Kurdan re qet naîne ziman. Yekane çare-
seriya ji bo Kurdan “çokşikandin” û tes-
fiyeya giştî ye. Halbûkî pirsgirêka Kurd 
ji pirsgirêka Filistînê kevintir e. Komku-
jiya Dêrsimê ya bi awayekî Erdogan jî 
pejirandibû, di sala 1937 û 38’an de pêk 
hatibû. Di wê demê de jî li dijî Kurdan 
balefirên şer û çekên kîmyewî hatibû 
bikaranîn. Di sala 1925’an de Şêx Seyîd 

û hevalên wî hatin darvekirin, qirkirinên 
girseyî, mişextin yek ji pêkanînên klasîk 
ên komarê li dijî Kurdan bû. Erdogan 
dibêje PKK, KCK, YPG, PYD û hwd… 
rêxistinên Kurdan ava kirine terorîstin, 
îmha û înkarê ferz dike. Dixwaze bi go-
tina terorîst polîtîkayên înkar û qirkirinê 
rewa bike. Îro Erdogan ji her kesî zêdetir 
vê qirkirinê ji her demê zêdetir bi hovane 
û berfirehtir dide meşandin. 
Di salên 1925’an û 1937’an de PKK 
tune bû. Madem pirsgirêk PKK ye, çima 
Kurd di wê demê de hatin înkarkirin, 
rastî qirkirinê hatin? Wê demê pirgirêk 
ne PKK ye. Pirsgirêk hebûna Kurdan e. 
Rêveberên wê demê, yên weke Erdogan 
li şûna gotina terorîst digotin “parçeker, 
şakî, eşqiya”. Yanî hertim li dijî Kur-
dan zimanê înkarê, îmhayê û tundiyê tê 
bikaranîn. Erdogan îro tiştek nû nake. 
Tişta ku “ecdadê” wî kirî ew berfirehtir 
dide meşandin. Gotina wî ya pirsgirêka 
me bi Kurdan re tune ye, tenê ji bo Kurd 
di qada navnetewî de piştgiriyê negirin, 
Kurd şiyar nebin û beşdarî têkoşînê ne-
bin dibêje. Heman demê de ji bo berxwe-

dana Kurdan bişkêne hêzên weke PDK’ê 
bikar tîne. Wî weke mînak nîşan dide û 
dixwaze serê raya giştî ya derve tevlîhev 
bike. 
Erdogan piştgiriya El- Kaîde, El- Nûsra 
û DAIŞ’ê ku tevahî cîhanê weke terorîst 
pejirandine kir. Sînorên Tirkiyê ji van 
hêzan re vekir, bi deh hezaran çete 
derbasî Sûriye û Iraqê kirin. Ixwanî 
derxistin pêş, hewl da serweriyê li ser 
Sûriyê çêbike. Gotin, ma dê her Esad jî 
weke Qeddafî here û emê li Sûriyê bi-
bandor bibin. Xeyalên Erdogan ê Osma-
niyan jî lênûbûn. Iraq û Sûriye ketibûn 
bin pirsgirêkan û lewaz bibûn. Erdogan 
xwest vê veguherîne derfetê. Armanc 
kiribû ku bike Şamê û li mizgefta Emewî 
nimêja serkeftina xwe bike. Sûriyê bi 
awayek giran berdêla vê polîtîkaya wî da 
û hîn jî dide. Sûriye hilweşiya û bi milyo-
nan mirov ji axa xwe koçber bûn. Bi sed 
hezaran mirovan jiyana xwe ji dest da. 
Erdogan ev jî bes nedît. Artêşa xwe 
xist Sûriyê, herêmên weke Efrîn, Ezaz, 
Bab, Girê Spî û Serêkaniyê dagir kir. 
Kurd ji van herêman derxistin. Bi awa-
yek vekirî tunekirina nîjadî kir. Hîn jî 
malbatên çeteyan û kesên biyanî tîne van 
herêman û bicih dike. Dagirkirina Sûriyê 
bes nabîne, bi şênî û tevna wê ya hindir 
dilîze. Bermayên DAIŞ’ê û rêxistinên 
din, Ixwaniyên li dora xwe kom kirî bi-
çek dike û berdide ser serê gel. Bi deh he-
zaran ji van çeteyan weke Arêşa Netewî 

ya Sûriyê birêxistin kiriye û bi vana hi-
kumeta demkurt a Sûriyê ava kiriye. 
Erdogan ev çete li Rojhilata Navîn li 
dijî tevahî dewletên Ereban bikar anî û 
weke amûrek a gefê di dest de digire. Ev 
birin Lîbyayê, li wir beşdarî nava şerê 
hindirîn bû û nakokiya heyî kûrtir kiri-
ye. Li Iraqê bi deh hezaran leşkerên xwe 
bicih kiriye, bi dehan baregehên leşkerî 
çêkiriye. Balefirên wî rojane êrişî Iraqê 
dike. Di hindirê Tirkiyê de û derve bi 
çekên kîmyewî êrişî Kurdan dike. Îro 
ew re rexneyên li Israîlê dike, wî bixwe 
zêdetir jî bi serê Kurdan aniye û hîn jî 
tîne. 
Erdogan di ragihandina hindir û derve 
de bi awayek vekirî pesnê komkujî û 
cinayetên ku dike dide û diparêz e. Bê 
fikar, bi awayek vekirî îlan dike ku dê 
van êrişan bidomîne. Eger Netanyahû ji 
ber dagirkerî, hilweşandina cihên jiyana 
gel û kuştina gel bê darizandin, wê çi 
bi Erdogan bê? Divê ev jî ji wan hêzên 
li hemberî sûcên li dijî Kurdan bêdeng 
in bê pirsîn. Erdogan qet nafikire ku dê 
were darizandin û hesap jê bê xwestin. 
Heta niha tu kes xwedî li Kurdan derne-
ket, hesab ji rêveberên Tirk nehat xwes-
tin. Ji ber vê yekê Erdogan Kurd xisti-
ne nava pêla kuştinê û ewqas bê pewre 
ye. Di rastiyê de kesên weke Erdogan 
layîqî vê cîhanê ne.

Bila Netanyahu bê darizandin, 
Erdogan bê xelatkirin!

Navenda Nûçeyan

Cîger Dilşad

 ‘Armanca KNK’ê avakirina hevrêziya kurdî ye’

Hûn çima zû firîyan ezmanan?!

Cîgira hevseroktiya Kongreya Neteweyî ya Kurdistanê(KNK) Hêvî Mistefa da zanîn ku KNK’ê ji bo hevrêziya 
kurdî û çareserkirina doza gelê kurd hat avakirin. Herwiha Hêvî bang li gelê kurd û partiyên siyasî kir ku ji bo 
Lozaneke din dubare nebe divê lihevkirin û yekrêziya kurdî pêk bê.

Her tişt li welatê min sor e, tenê 
pakrewan kesk û şîndar in! 

 Pakrewanên me nemirine, razana 
ew di dilê axa pîroz de. Lewre bi 
zereqa her sibehê re dibêj im; De 
rabin berxikên dayîka xwe, de rabin 
şêr û şepalên me, va ye, dema ku 
asê mabû di rojeke zivistana ne diyar 
de bi tirêjên Roj’a me ji girêka kor 
a Gordion filitiye û êdî dem bi ava 
her çar çeman; Pîşan, Giyan, Dîcle 
û Ferat re diherike…

Delalên Min!

We şa kir dilê Feqiyê Teyran, bilbil 
jî bi gula sor şa bû.
Lê neviyên Enkîdu û Harpagas her 
ava mastî berdan koka gula wî û bi 
pariyek nan û hinekan jî bi jinekê,bi 
mêrekî gulistana Feqiyê min firotin 
dagirkeran.
Lê,qet kêm nebû bêhna ax û civak-
perwer ji vê xakê.
Bayê bêhnxweş fûriya ji Medreseya 
Sor, ji pênûsa Meleyê Cizîrî fûriya 
bêhna miskê.
 Lê hezar mixabin, kurdên me bi 
zekemê ketibûn û xemsar bûn ji 
bêhna Cizîrî re…
 Xanî rabû û ji dilê tije evîn rijand ser 
rûpelan evîna Mem û Zînê

“Da xelq nebêjin ku ekrad
bê marifetin, bê esl û binyad
şûrê hunera me bête danîn

qedrê qelama me bête zanîn
lê hêvî dikim ji misteidan 

ev name eger xirab e eger qenç
kêşaye digel vê me dused renç
çi bikim ku qewî kesade bazar

nîn in ji qumaşê re xerîdar”

Mixabin û hezar mixabin ku, xerîdar 
tunebûn ji qumaşê Xanî re. Lewre roj 
bi roj firîn peyv ji zimanê me. 
Peyvên ku pêdiviya me bi wan hebûn 
firiyan. Firiyan evin, wekhevî, azadî 
dadmendî, aştî, biratî, yekîtî, mêrxasî, 
dilsozî, dostanî…  Ji zimanê me firi-
yan peyvên Xanî û nehate fêmkirin 
Mem î Zîn heta derketina Kurê Dayîka 
Uveyş;Mirovê Zana û Zanyar ...
Peyvên me yên firîn  firîn; ên mabûn jî 
dagirkeran û  qaşo yên ji xwe re digotin 
em şoreşger in  dest avêtibûn wan! 
Êdî peyvên me bêgiyan bûn. Çimkî  
Nînbûn xerîdar  ji qumaşê XANÎ re      
 Li ser sergoyê dîrokê cendeka çanda 
me û laşê peyvan! Bi peyvan re jî 
dilê me diperpitî. Nizanim çima, çima 
bapîran qefesek-qamusek çênekirin ji 
wan peyvên Hûrî, Gutî, Mîtanî, Qasitî, 
Lorî, Nehrî û Medî re! Ger bapîr û 
dapîrên me zimanê pirtûka me ya pîroz 
Zend Avesta di qefesa singê xwe de 
biparastina û xwe bi xapîneriya demê 
re mijûl nekirina em hezar salan bê 
pirtûk nediman.
Bê pirtûkbûyînî sedema bingehîn 
e ji koletiyê re!
 Ma çima Îskender pirtûkên me birin 
Atina yê? 
Çima Tîmurleng pirtûxaneya Dihokê 
talan kir û şewitand? 
Çima serdestên  ereban di bin navê 
îslamê de pirtûkxaneya Amedê şe-
witandin? Tev ji bo mayîndekirina 
bindestkirina me kurdan û gelê ereb 
,tirk, fars ,ermen ,asûr û gelên heremê 
bû!. Ger pêşiyên me Zend Avesta 
jîndar,  Mishefa Reş jî jînker kiribana, 
wê li ezmanê welatê me stêrk mîna 
moriyan her biçirûsiyana di şevên bi 
sibeh de û wê tu kesî, hebûna kurd û 
Kurdistanê nekira mijara gengeşiyê. 
Û wê gelên me li gorî rastîtên çanda 

xwe bijîyana. 
 Erê nûrên çavên min;
 We dizanibû ku ger dem û cêwiyê 
wê hebûn veneguherin bûyînê, dem 
bêwate ye û wê hebûn jî her mîna 
xwarina bêxwê be û wê her dîwarên 
girtîgeha demê zexmtir bikin li dora 
bihuşta me. Lewre we bi xwîna xwe 
watedar kir zeman û hebûn li Mezra 
Botan. 
 Çimkî hûn bûn bûyîn li ser axa welat! 
We dizanîbû ku, ji dilistana Roj’a 
me pê ve li ser rûyê cîhanê, li vê 
cîhana ku ji me re kirine dojeh, 
cihekî ku hûn û bi we re jî em tê 
de xwe bistirînin, bijîn tûne ye.
Lewre we stargehên Kurdistanê, 
warê Egîdan, Bedran û Şiyaran; warê 
Bêrîvan Bêrîtan, Zîlanan,Rehîmeyan 
ji xwe re kirin qiblegeh. We bi rûgeşî,  
dilxweşî, bi wêrekî û cangorî rêya 
Mazlûman, Xeyrî û Kemalan nîşan 
dabûn û bi tirêjên Roj’a me ronî kiribûn,  
şopand. 
De rabin şêrên min, şepalên mîn! 
Ji xwîna we bêhna gul û sosinan 
difûre.
Difûre ji gulistana we avdayî bêhna 
kulilk û rihanan. Va ye! govend di-
gere li welat
Va ye gelên me bi pir tûka 
“MANÎFESTOYA ŞARİSTANİYA 
DEMOKRATÎK” serê dîlana Rojhilata 
Navin dikişîne û heyranoka mêrxasiya 
we ji hêla zarok, keç û xortan ve tê 
strandin li her derê. 
Hûn çima zû firîn esmanan?
De rabin hevalno, mêrxas û lehengên 
mirovahîyê!
De rabin canino, de rabin!
Erê canheval!
Tevî ku hêsîrên xwînî bi min didin 
barandin
Û peritînerên dilî ne

Na tirsim û nawestim
Ji kişandina êşên azadiyê Ew
Dermanê nefsa min in
Paqişkerên giyanî ne ew…
Di tarîstana yezdanên sexte de
Li ber çira xwedawendan
Raman û azweriyên xwe
Şilftazî dikim
Û wan bi dilopên êşê dişom
Di teşta heyîna xwe de …
Belê CANÎNO!
Hûn bi bêbextî ji nava me birin. Di 
şehîdbûna we de bilcümle hêzên Fa-
ustkar bûne yek. Wan digot;”em pêşî 
li şoreşa Rojava,şoreşa gelan,şoreşa 
jinê  bigirin,lê hûn bûn xîma şoreşa 
Rojava. Bûn renge,deng û ala şo-
reşa Rojava!
hûn canin canan in!
Ji xwîna we sorgula Netewa 
Demokratîk li Rojava pijkivî û îro 
gelên me Kurd,Ermen,Aşûr û Ereb bi 
hev re gula we û pakrewanên berîya 
we;Îsmaîl’an,Xebat’an,Şêxmûs,seyfî
,Selîm,Fîdan,Cahîde’yan çandibû,bi  
Arîn’an,Ekîn’an,Karker’an û Aveste’yan 
hate parastin.
Netewa Demokratîk bû dar,bû 
daristan,bû gulistan!
Soz û Peyman be ji we re ku,nema tu 
hêz bikaribe gulistana me biçelmisîne.
Rêber APO dibêje;”ji bîrkirina şehîdan 
îxanete”
Hûn nehatin û nayên ji bîr kirin!
Lê ka bejin;hûn çima zû çûn!
Ka bêjin hûn çima zû firîyan ezmanê 
welatê ku, ezmanê wî bi we pakrewa-
nan xemilîye û ronahî dike rêya me di 
taristana Modernîteya Kapîtalîst de.
j i  b o  b î r a n î n a  h e v a l a 
Şîlan,Zekerîya,Fuad,Cemîl û Ciwan. 
Her pênc heval di 29 /11/2004 ‘an 
de li Musilê ji hela çeteyên faşist ve 
hatin qetilkirin.

‘Şerm e ji cîhanê re ku PKK’ê xistine 
lîsteya terorê’

Endamê PYD’ê ya bajarê Qamişlo, Ebdkerîm Ebdilrehman diyar kir ku hêzên desthilatar yên cîhanî bi awayekî 
derzagonî û  ji bo berjewendiyên xwe PKK’ê xistin Lîsteya Terorê, herwiha daz zanîn ku PKK’ê temsîla gelê azadîxwaz 
û demokratîk yê cîhanêdike û wiha got: “Bi têkoşîna gerîlayên azadiyê û gelê kurd yên ku vîna xwe ji felsefeya Rêber 
Apo girtine, wê PKK’ê bi ser bikeve û azadiya fîzîkî ya Rêber Apo pêk were û gelê kurd jî bighêje azadiyê.”

Dilyar Cizîrî

Divê mafê 
mirovan ji 

berjewendiyên 
siyasî dûr bixin

Hikûmeta Şamê dorpêça li ser 
herêma Şehba û taxên Şêxmeqsûd 
û Eşrefiyê yên Helebê bê navber 
didomîne. Di encamê de koçberiyên 
bi darê zorê yên Efrînê ku di gelek 
gund û kampên Şehbayê de bi cih 
bûne, her wiha niştecihên taxên 
Şêxmeqsûd û Eşrefiyê yên Helebê bi 
hatina demsala zivistanê re, rewşeke 
jiyanî ya dijwar derbas dikin. 
Rewşa gel li wan herêman her 
ku diçe dijwartir dibe. Gel ji 
mafê xwe yê jiyanê bê par hatiye 
hiştin. Sîstema perwede, xebatên 
tenduristiyê û her wekî din hema 
bêje bi temamî tê rawestandin. 
Tişta balkêş di vê dema em behsa 
dorpêça hikûmeta Şamê ya li ser 
wan taxan dikin, di 10 vê mehê 
de me pêşwaziya Roja Cîhanê ya 
Mafê Mirovan ku ji aliyê Komeleya 
Giştî ya Neteweyên Yekbûyî hatiye 
destnîşan kirin, dikir.
Li gorî peymana roja Cîhanê ya 
Mafê Mirovan bi tu awayî nabe 
dorpêç li ser sivîlan were ferizkirin. 
Nabe zarok, kesên bi temen û jin ji 
derman, xwarin û pêdiviyên jiyanî bê 
par werin hiştin. Di heman demê de 
ji mafê her mirovî ye ku pêdiviyên 
jiyanî wekî xwarin, pêdiviyên 
tenduristiyê û her tiştên bi jiyana 
rojane ve girêdayî ye, bi dest bixe.
Hikûmeta Şamê û dewleta Tirk ev 
peyman imze kirine û belgeyên wê 
erê kirine. Niha jî li ber çavên hemû 
cîhanê Hikûmeta Şamê bi sedhezaran 
welatiyên sivîl dorpêç kiriye û ji 
pêdiviyên jiyanî bê par hiştiye.
Beriya wê jî dewleta Tirk beşekî 
wan ê mezin bi darê zorê daye 
koçberkirin, malên wan talan kirine 
û li şûna wan koçberên ji herêmên 
din ên Sûriyê bi cih kirine. Herdû 
alî jî xwedî heman hişmendiyêne 
û armanca wan şikandina vîna gel 
e. Di rojên xelk behsa roja cîhanî 
ya mafê mirovan dikin, sûcên herî 
mezin ên li dijî mafê mirovan pêk 
tînin.
Hikûmeta Şamê dorpêç dike, dewleta 
Tirk jî top û hawanan bi ser wan 
herêman de dibarîne. Mirovên sivîl 
bi awayekî hovane, dikuje û wan ji 
mafê jiyanê bê par dike. Tişta hîn 
kambaxtir jî ew e ku dewletên din 
ên endamên Neteweyên Yekbûyî 
û bi taybet ên xwdî bandorekî 
mezin li ser biryarên NY’yî wekî 
Rûsiya û Amerîka herdû jî li ser 
xaka Sûriyê hene, rewşa li wir bi 
çavên xwe dibînin. Lê cardin jî 
dengê xwe nakin, naxwazin wan 
rastiyan bibînin. Ew baş jî dizanin 
ew bê dengiya wan rê hîn zêdetir ji 
hikûmeta Şamê û dewleta Tirk re 
vedikin. 
Lê mixabin xweş diyar dibe 
berjewendiyên wan ên siyasî di ser 
hemû peyman û qanûnên navdewletî 
ne. Ev jî yek ji sedemên sereke yên 
kirîzên herêmê ye. Aliyên bi bandor 
dûrî hemû pîvanên mafê mirovan li 
gorî berjewendiyên xwe yên siyasî 
bazaran li ser hesabê gelên xizan pêk 
tînin. Ya zemînê ji hikûmeta Şam û 
dewleta Tirk re vedike jî ev yek e.
Di heman demê de jî di rojên qaşo 
ji mafê mirovan re veqetandine, 
alîkariyan berhev dikin û dibêjin 
ew ê pirsgirêkên xizanî û birçîbûnê 
li cîhanê çareser bikin. Ew ê 
bi alîkariyan tu carî nikaribin 
pirsgirêkan çareser bikin. Tekane 
riya çareseriyê ye dûrxistina 
mijarên girêdayî mafê mirovan ji 
berjewendiyên siyasî ne.

Pirtûkên 
Rêber Apo

Farûk Sakik
Hêzên komploger, dema fêhm kirin 
ku rola şoreşa li Kurdistan û Rojhila-
ta Navîn pêk tê, wê li gelek deveran 
belav bibe rabûn ew dîl girtin. Rêber 
Apo  li Îmraliyê jî wan hewldanên 
xwe yên aştiyê dewam kir û bi 
parêznameya xwe ya pêşî de daxwaz 
kir ku pirsa Kurd li ser bingeha aştiyê 
were çareserkirin. 
Rêber Apo li Îmraliyê dest bi 
nivîsandinê kir.  Parêznameyên xwe 
jî wekî pirtûk da çapkirin. Di van 
pirtûkên xwe de her wek li derve bû 
dinivîsand. Di wan şertên zehmet 
û sînorkirî de her roj dinivîsand. 
Pêşengtî jî tiştek wiha bû. Diafirand. 
Nexşerêyên wî di têkoşîna kurdan de 
wek rêberek bû. Bi taybetî 5 pirtûkên 
wî yên dawî ku li Îmraliyê nivîsî 
ji aliyê Kurdan ve hat xwendin û 
nîqaşkirin. Her pirtûkek wî ji bo çare-
seriya pirsgirêkan deriyên nû vediki-
rin. Di van pirtûkan de paradîgmaya 
xwe bi detayan rêz kiribû. Ne tenê ji 
bo Kurdan ji bo hemû mirovahiyê hin 
fikr û ramanên wî di van pirtûkan de 
hebûn. 
Komplogeran dît ku rola pirtûkên 
wî çiqas bi hêz in. Dîtin çima ewqas 
bandor li kesên ku dixwînin dike. 
Diviya pêşî lê bihata girtin û tecrîd 
dan destpêkirin. Mêtingeriya Tirk û 
hêzên modernîteya kapîtalîst, aliyê 
siyasî, îdeolojîk, felsefî, dîrokî û 
civakî yên Rêber Apo dîtin, ne tenê bo 
tecrîdê hewl didan wî bidin jibîrkirin 
û dixwestin pêşî li fikrên wî bigrin ku 
li nava mirovahiyê de belav nebe. Lê 
êdî ev pirtûk li cîhanê belav bûbûn. 
Komplogeran bi derengî ketibûn. 
Dema ku di sala 2015’an de tecrîd dan 
destpêkirin, hejmara kesên bi Rêber 
Apo bawerî danîn zêde bûbûn. Dema 
ku pirtûkên wî yên hatin wergerandin  
li cîhanê belav bûn Rêber Apo zêdetir 
hat naskirin. Kesên ew nas kirin xwes-
tin ji bo wî tiştekî bikin.
Di 10’ê Cotmehê de li tevahiya cîhanê 
pêngava bi dirûşma “Ji Abdullah 
Ocalan re azadî, ji pirsgirêka kurd 
re çareseriya siyasî” li 74 navendan 
dest pê kir. Ev pêngav îro bi çalakî û 
aktîvîteyên cuda berdewam dike. Ji bo 
ku hamle diha mezin bibe û tevlîbûn jî 
zêde bibe diviya Rêber Apo baş bihata 
naskirin. Civaka Ewrûpa ew baş nas-
kira. Fikr û felsefa wî, paradîgmaya 
wî ya aştiyê baş fêhm bikira. Ji bo vê 
yekê li rê û rêbazekî ku bi çalakiyek 
ew diha zêde were nasandin û biryar 
dan. Di pêvajoya hamleyê de çalaki-
yek bi navê  “Roja Pirtûkên Abdullah 
Ocalan a Cîhanê” hat lidarxistin. 
Jixwe Rêber Apo jî di nirxandinên 
xwe yên li ser pirtûkan de digot, van 
bi kesên zanyar bidin nîqaşkirin. Bila 
ew jî der barê pirtûkan de nêrînên 
xwe bi me re parve bikin. Ev birya-
ra xwendina pirtûkan yek jî ev bû. 
10’ê Kanûnê jî wek roja xwendina 
pirtûkên Abdullah Ocalan a cîhanî hat 
îlankirin. Di pêngava “Roja Xwendina 
Pirtûkên Abdullah Ocalan” dixwestin 
fikr û felsefeya Rêber Apo li hemû 
cîhanê  were belav kirin. 
Armancek çalakiyê, pirtûkên ku ji bo 
felsefeya Modernîteya Demokratîk a 
Rêber Apo, bigihîje civaka Ewrûpa 
bû. Di çarçova Roja PirtûkênAbdullah 
Ocalan a Cîhanê de, li 160 navendan 
rojên xwendina pirtûkan hat lidar-
xistin. Di pêvajoya kampanyayê de 
hat dîtin ku Rêber Apo roja dîl hat 
girtin her wek li derve ye tevgeri-
yaye. Tiştên ku dixwest li derve, di 
pratîkê de pêk bîne, di pirtûkên xwe 
de nivîsandiye. Tişta herî girîng heger 
ev pirtûk neketina destê Kurdan wê 
di têkoşîna xwe ya li hemberî dijminê 
hov de wiha serkeftî nebûna. Taktîkên 
gerîla yên şer jî em dikarin îro di van 
pirtûkan de bibînin.

